
Það er óhætt að segja að Svandís Svavarsdóttir matvælaráðherra hafi látið 
hendur standa fram úr ermum í ráðuneyti sínu.  Verkefnið „Auðlindin okkar“, sjá 
td. leiðara minn í Víkingnum 2.tbl. 2023, sem Svandís setti af stað í maí 2022, 
hafði m.a.  það markmið að efla sátt um sjávarútveg og einfalda lagaumhverfið 
sem gildir um hann.  Í Samráðsgátt eru nú til umsagnar fyrstu frumvörp byggð 
á þessari vinnu.  Sitt sýnist hverjum um efni frumvarpanna, það er mikil vinna 
framundan við að rýna þau, skrifa um þau umsagnir og síðast en ekki síst verð-
ur spennandi umræða um þau á Alþingi, í þingflokkum, í fjölmiðlum og víðar.  

Frumvarp til laga um sjávarútveg
Stefnt er á að þessi nýju lög taki gildi 1. sept 2025.  Í frumvarpinu er lagt til að 
sameina marga lagabálka í ein heildarlög um sjávarútveg  Við fyrstu sýn er 
margt til bóta í frumvarpinu, annað óbreytt og ekki tekið á þrátt fyrir að félagið 
hafi ítrekað bent á nauðsyn úrbóta.  Það veldur mér vonbrigðum að ekki er tek-
ið á reglum um VS afla.  Hann hefur aukist ár eftir ár, td. var landað rúmum um 
1.400 tonnum af VS afla á árinu 2017, en það sem af er árinu 2023 er VS aflinn 
rúmlega 6.700 tonn.  Einungis 20% af aflaverðmæti VS afla koma til skipta, 
þannig að verið er að hlunnfara sjómenn um laun.  Dæmi eru um að miklu 
magni af eðal fiski sé landað sem VS afla, þrátt fyrir að fyrirtæki eigi nægar 
veiðiheimildir í viðkomandi tegund. Þá er verið að nota VS kerfið í öðrum til-
gangi en að minnka brottkast. Þessu þarf að breyta.  Ég mun rýna þessi lög á 
næstu dögum og skila inn umsögn um þau fyrir hönd félagsins.

Frumvarp til laga um breytingu á lögum um Verðlagsstofu skiptaverðs og 
úrskurðarnefnd sjómanna og útvegsmanna
Verðlagsstofa skiptaverðs (VSS) er afar mikilvæg stofnun fyrir okkur sjómenn, 
hún hefur það hlutverk að fylgjast með fiskverði og uppgjöri á aflahlut sjómanna 
og stuðla að réttu og eðlilegu uppgjöri á aflahlut.  VSS ber einnig ásamt úr-
skurðarnefnd sjómanna og útvegsmanna að stuðla að því að markmið kjara-
samninga um viðmið varðandi verðlagningu á fiski og uppgjöri á aflahlut sjó-
manna nái fram að ganga.  Dæmi eru um að einstök mál sem VSS hefur 
fengið til skoðunar hafi tekið alltof langan tíma, vegna þess að hún hefur fengið 
gögn seint og illa.  Í samráðsgátt stjórnvalda er nú til umsagnar mál er varðar 
lög um VSS og úrskurðarnefnd.  „Áform um lagasetningu“ um heimild VSS til að 
fá rafrænan/stafrænan aðgang að gögnum til þess að hún geti fylgst betur með 
fiskverði og afurðaverði til að tryggja rétt og eðlilegt uppgjör á aflahlutum sjó-
manna.  Við sömdum um það í síðustu kjarasamningum fiskimanna í febrúar 
sl., samanber bókanir A og B í samningnum að auka gagnsæi og upplýsinga-
gjöf, að sjálfstæði VSS verði tryggt, og að henni verði tryggt nægilegt fjármagn 
til að rækja hlutverk sitt. Við lögðum áherslu á að henni verði gert kleift að nálg-
ast upplýsingar með rafrænum hætti frá Tollstjóra.  
Verðlagsstofa skiptaverðs þarf að hafa aðgang að öllum upplýsingum um bæði 
hráefnisverð og afurðaverð (útflutningsverð) til þess að geta rækt hlutverk sitt.  
Það er bæði sjálfsagt og eðlilegt að hún fái þessar upplýsingar á rafrænu/staf-
rænu formi þaðan sem þær eru nú þegar til, þ.e.a.s. frá Tollstjóra.  Slíkt eykur 
bæði gagnsæi og traust, auk þess sem það flýtir verulega afgreiðslu mála og 
auðveldar eftirlit.   
Félag skipstjórnarmanna mun senda inn umsagnir við ofangreind mál sem eru 
í samráðsgátt.   

Ég óska sjómönnum, fjölskyldum þeirra og öllum lesendum Víkingsins 
velfarnaðar, gleðilegrar jólahátíðar, árs og friðar.  
 

Árni Sverrisson

Efnis-

    LEIÐARINN

Víðir Benediktsson er hafnarvörður á Akureyri. Bernharð 
Haraldsson tók hann tali.

Utan úr heimi.

Fornbátar á Íslandi.

Kallinn í brúnni er skipstjórinn Oddur Brynjólfsson.

Hilmar Snorrason er hættur. Jón Hjaltason ræðir við hann.

Ljósmyndakeppni sjómanna. 

Hvalbátarnir og stofnun Hvals h.f.. Fyrsti hluti greinar Helga 
Laxdals um merkan þátt í atvinnusögu þjóðarinnar.

Í nýútkominni bók Vesturbærinn – Húsin, fólkið, sögurnar, 
eftir Sigurð Helgason, segir frá mörgum skemmtilegum 
karakterum. Einn þeirra er Pétur Hoffmann.

„Hilmar er félagsmálamaður.“ Árni Sverrisson þakkar Hilmari 
Snorrasyni hans góða starf.

Af gömlum blöðum. Umsjónarmaður Bernharð Haraldsson.

Félag Skipstjórnarmanna
óskar félagsmönnum sínum 

og aðstandendum þeirra 
gleðilegra jóla og farsældar 

á komandi ári. 
Þökkum samstarfið.

MAREIND
Grundarfirði

Sími 438 6611

FAR-2xx8 línan byggir á velgengni FAR-
2xx7 línunnar sem er að finna í flestum
stærri skipum í dag.
Skannerhúsin hafa verið endurhönnuð
með tilliti til loftflæðis auk þess sem
mótorinn notar ekki kol. Furuno kynnti
til sögunnar svokallaðan “solid state”
sendi með FAR-3000 línunni og er
þann valkost líka að finna í FAR-2xx8.
Þessar breytingar hafa í för með sér
að viðhaldskostnaður verður í algjöru
lágmarki.

Notendaviðmót 2xx8 ratsjárinnar er sambæri-
legt því sem er að finna í öðrum nýjum ratsjám
frá Furuno s.s. FAR-3000. Til hliðar við myndina
er aðgerðarstika þar sem hægt er að smella
á hnappa til að kveikja/slökkva á öllum helstu
aðgerðum. Í eldri gerðum ratsjáa þurfti oft á
tíðum að framkvæma nokkrar aðgerðir til að
gera það sama. Efst er stika þar sem hægt er
að sjá og breyta stöðu ratsjárinnar, s.s. setja
sendingu á á/af, breyta styrkstillingu (gain), o.s.frv.

Þegar uppfært er úr FAR-2xx7 ratsjá má nota sömu kapla, takkaborð og skjá.

Nýjar ratsjár frá Furuno, X-band og S-band. Þú velur „Black box“ útgáfu eða
IMO útgáfu, sendistyrk og stærð loftneta.



4    |  Sjómannablaðið Víkingur

1

Víðir Benediktsson er hafnarvörður 
á Akureyri. Hann hefur  verið viðloð-
andi sjómennsku nær allt sitt líf. 
Bernharð Haraldsson settist niður 
með Víði.

„BÓTUNGAR“
„Ég heiti Víðir Benediktsson, fæddur 10 
desember 1959 á Akureyri. Faðir minn 
var Benedikt Kristjánsson (Bensi í  Bót), 
fæddur í Sandgerðisbót árið 1922, dáinn 
1976, sjómaður. Hann var elstur átta 
barna hjónanna Önnu Pétursdóttur  
(1891-1954) og Kristjáns Sigurjónssonar 
(1895-1981) sem eru látin.  Þau og börn-
in báru gjarnan kenninafnið „í Bót“ og 
það lifir enn hjá mörgum afkomenda þótt 
ættliðum fari fjölgandi. Sumir kölluðu 
þau Bótara eða Bótunga. 
Móðir mín var Sigrún Aðalsteinsdóttir 
(Sída), fædd 1930 á Vaðbrekku í Hrafn-
kelsdal, dáin 2015, sjötta í röð tíu systk-
ina og er eitt þeirra á lífi. Sída var dóttir 
hjónanna Aðalsteins  Jónssonar, (1895-
1983) bónda á Vaðbrekku og komu hans  
Ingibjargar Jónsdóttur (1901-1987). Ég 
er næstyngstur  fimm barna Bensa og 
Sídu.“

ÚTSKRIFAÐIST ÞRISVAR SINNUM
„Að mér standa  því gjörólíkar fjölskyld-
ur. Skólafólk og langskólagengið fólk í 
móðurfjölskyldunni en sjómenn  föður-
megin.  Allt er  þetta hið besta fólk. 
Það hafði blundað í mér að afla  mér  
menntunar til starfa á sjó, verða stýrimað-
ur eða skipstjóri. Þetta var bara spurning 
um tíma og tækifæri. Ég  stofnaði ungur 
fjölskyldu, það tafði fyrir að ég gæti farið 
í námið. Ég var því orðinn  28 ára þegar 
ég fór í stýrimannaskólann. Námið 
kláraði ég á tveimur árum. Þá  þurfti  
annað stig fyrir fiskimanninn, þriðja stig-
ið var fyrir farmanninn og fjórða stigið, „ 
lordinn“, fyrir skipherra landhelgisgæsl-
unnar.“

Víðir tók fiskimanninn og síðan 1. stig í 
vélstjórn. Námið fór fram á Dalvík. Hann  
útskrifaðist þrisvar sinnum úr VMA, fyrst 
sem stýrimaður, svo sem blikksmiður og 
seinast sem málmsuðumaður. 

FYRIRMYNDIRNAR
Ástæðan fyrir  að hann fór til sjós er ein-
föld. Alinn upp í samfélagi sjómanna, sér-
staklega smábátasjómanna. Afi hans bjó 
nánast í fjörunni, í Sandgerðisbótinni, þar 
sem var aðal smábátahöfnin á Akureyri 
og er enn. Faðir hans og föðurbræður 
stunduðu sjómennsku, voru trillusjó-
menn, áttu sína báta eða stýrðu annarra 
manna bátum. 
„Maður lifði og hrærðist í þessu,“ rifjar 
Víðir upp. „Meira og minna alinn upp í 
Bótinni.“ Þar fylgdist hann sem krakki 
með síldarskipunum að koma inn í 
Krossaness með stóra farma, lærði nöfn 
og númer á öllum skipum, fylgdist með 
aflatölum og safnaði skipamyndum. 
„Þarna strax vaknaði draumurinn um að 
komast á sjó,“ segir Víðir, „ekkert annað 
komst að.“

FÓR Á TOGARA 14 ÁRA
Þegar Víðir er á fimmtánda ári fær hann 
sumarvinnu við að mála Krossanesverk-
smiðjuna að utan sem honum leiddist 
óskaplega. Þannig að hann tók sig til og 
hringdi í togaraskipstjóra, Ketil Péturs-
son, sem var skipstjóri á Svalbak EA 2, 
gamla gufutogaranum. Þetta var um það 
leyti sem gamli og nýi tíminn voru mæt-

Bernharð Haraldsson

ENDAR ALLTAF ÚTI Á SJÓENDAR ALLTAF ÚTI Á SJÓ

Víðir Benediktsson í brúnni á dráttarbátnum Seifi.

Ungur trillusjómaður í Hrísey.

Fimmtán ára gamall háseti um borð í Harðbak EA 
3 veturinn 1974 til ´75. Frá vinstri; Kjartan Ás-
mundsson, Sigurður Sigfússon, Albert Ragnarsson 
og Víðir.



Teekay röratengi.

Allar nánari upplýsingar hjá
sölumönnum okkar.

rubix.is / Dalvegur 32a / Kópavogi / s: 522 6262 / rubix.is@rubix.com

ast, síðutogararnir óðum að leggjast af og 
skuttogararnir að verða allsráðandi. 
Þegar Víðir spurði hvort hann gæti fengið 
pláss vildi Ketill fá að vita hvað foreldrum 
hans þætti um það. Víði varð ekki svara-
fátt. Þeim þykir það hið besta mál, 
fullvissaði hann skipstjórann um, en hið 
rétta var að hann hafði aldrei spurt þau. 
Mamma hans varð ekki hrifin, fannst 
hann vera í fínni vinnu, en pabba hans 
tókst að telja frú sinni trú um að sonur 
þeirra færi hvort sem er ekki nema einn 
túr. Þar með yrði sjómennsku hans lokið.
Raunin varð hins vegar sú að það liðu 
áratugir uns Víðir kom í land. Fyrst var 
hann með Katli á tveimur síðutogurum. 
Fór svo yfir á Sólbak EA 5 sem var fyrsti 
skuttogarinn í eigu Útgerðarfélags Akur-
eyringa. Þegar Ketill féll frá tók Stefán 
Aspar við sem skipstjóri en hann hafði 
verið stýrimaður hjá Katli. 
„Ketill og Stefán voru miklir öndvegis-
menn,“ segir Víðir, „og ég var einstaklega 
lánssamur að hafa fengið að byrja hjá 
þessum mönnum því þeir kunnu að með-
höndla óharðnaða unglinga. Meðferðin 
var mjög góð og til fyrirmyndar í alla 
staði. En það var ekki alls staðar þannig á 
þessum árum, menn tóku misvel á svona 
ungum strákum þegar þeir voru að byrja 
til sjós. Ég  fylgdi síðan Stefáni meira og 
minna alla tíð.“

„STÆRSTU MISTÖKIN“
„Ég hætti og byrjaði eins og ungir menn 
gera, prófaði ýmislegt, fór til dæmis á 
vetrarvertíð til Keflavíkur, til Hornafjarð-
ar, til Ólafsvíkur og var á netabátum og 
prófaði alls konar sjómennsku.“
 Svo þegar Víðir  er 19 ára kynnist hann 
konuefni sínu, Jenný Ragnarsdóttir heitir 
hún fædd 1960 í Hrísey. Þau hófu búskap 
sem varð til þess að Víðir réðist á báta 
sem gerðir voru út frá Hrísey. 
„Þetta var mikill lærdómur. Veiðiskapur-
inn var fjölbreyttur, fiskað ýmist í 
þorskanet, dragnót, síldarnet og stundum 

vorum við á handfærum.“
Víðir var með Árna Kristinssyni, skip-
stjóra í Hrísey, á  Haferninum, svo á Svan-
inum. „Þetta voru mjög skemmtileg ár en 
það breytti því ekki að inn við beinið er 
ég togaramaður fyrst og fremst.“
Víðir fór því aftur í togaramennskuna en 
28 ára gamall ákvað hann að láta gamlan 
draum rætast og sótti um stýrimanna-
skólann á Dalvík. Þar tók hann 2. stigið á 
tveimur árum og líka 1. stig í vélstjórn. 
Fljótlega eftir námið er hann orðinn 2. 
stýrimaður hjá Stefáni Aspar á Hrímbak 
EA 306. 
„Það var svolítið rót hjá ÚA á þessum 
árum, það var mikið verið að kaupa og 
selja skip. Ég varð fljótlega fyrsti stýri-
maður á Hrímbak – sem hét áður Bjarni 
Herjólfsson ¬– en Stefán flutti sig yfir á 
annað skip. Ég fer síðan að leysa af sem 
skipstjóri og þannig stóð þetta í nokkur 
ár eða þangað til Hrímbakur var leigður 

haustið 1995 vestur á Ísafjörð, til Básafells 
hf. Allri áhöfninni var þá sagt upp enda 
stóð til að selja skipið sem gekk eftir í 
janúar árið eftir þegar Fiskimjöl og Lýsi 

Lagt upp að gamla Svalbak sem seldur var í brotajárn árið 1975 eða tveimur árum síðar en Víðir kom á 
skipið. Mynd: Ásgrímur Ágústsson

Gamli Harðbakur dreginn í brotajárn til 
Skotlands. Mynd: Torfi B. Aspar

Sveinn Hjálmarsson, sá með sögina, og tveir félagar hans eiga við trollið. Mörgum árum síðar áttu þeir eft-
ir að sigla saman, Sveinn sem skipstjóri og Víðir sem stýrimaður á skuttogaranum Kaldbaki EA. Þá voru 
vinnubrögðin orðin önnur á sjónum. Er raunar með hreinum ólíkindum hvað starfsaðstæður sjómanna 
hafa breyst á ekki lengri tíma en liðinn er frá því að Víðir fór fyrst á sjóinn, 14 ára gamall. 
Mynd: Ásgrímur Ágústsson

Sumarið 1999 var ákveðið að setja gömlu skipa-
númer ÚA aftur á skip félagsins. Málað var yfir 
301 á kinnungi Kaldbaks og talan 1 máluð í stað-
inn. Myndin er tekin um jólin 2005.



Starfsfólk Samhentra
óskar landsmönnum 

gleðilegra jóla og farsældar 
á komandi ári.

hf. í Grindavík gekk frá kaupum á skip-
inu.“
Þá tók við ævintýrasjómennska þegar 
Víðir munstraði sig á stóran og mikinn 
frystitogara sem var á rækjuveiðum á 
Flæmska hattinum. 
„En ég var tiltölulega stuttan tíma á 
Flæmska því að fljótlega var mér boðið að 
verða fyrsti stýrimaður á Kaldbak EA 
301, sem var togari smíðaður á Spáni og 
kom til landsins um áramótin 1974. Af-
skaplega gott skip. Skipstjóri var Sveinn 
Hjálmarsson. 
Á Kaldbak var ég næstu 11 árin eða þang-
að til togarasjómennsku minni lauk, fyrst 
sem 1. stýrimaður og skipstjóri til skiptis 
en undir lokin eingöngu skipstjóri. 
Svo eru hræringar í gangi, allt í einu fá 
okkar ágætu stjórnmálamenn þá flugu í 
höfuðið að best væri að selja ÚA sem 
hafði verið í eigu Akureyringa og Akur-
eyrarbæjar og var afskaplega fínt og flott 
fyrirtæki, vel rekið. Því fylgdu væringar 
og hræringar en salan gekk í gegn. Þannig 

voru innsigluð ein stærstu ef ekki al-
stærstu mistök sem akureyrskir stjórn-
málamenn hafa gerst sekir um.“

SKIPSTJÓRINN GERÐIST 
BLIKKSMIÐUR
Víðir notaði þá tækifærið og hætti á sjón-
um. Þegar hann var að þreifa fyrir sér um 
vinnu í landi hringdi æskuvinur hans og 
frændi í hann, Oddur Helgi Halldórsson, 
og bauð honum starf en Oddur rak Blikk-
smiðjuna  Blikkrás á Akureyri. Víðir sló 
til en á þessum árum var hann líka 
íhlaupamaður hjá Akureyrarhöfn. 
Eftir ár í Blikksmiðjunni fór Víðir á samn-
ing og gerðist lærlingur í blikksmíði og 
nemandi við Verkmenntaskólann á Akur-
eyri þar sem hann tók allt sem þurfti, 
grunndeild málmiðnaðar og nauðsynleg 
sérfög. Náminu lauk Víðir á þremur árum 
og 52 ára gamall fagnaði hann sveinsprófi 
í blikksmíði.
„Svo var ég nokkur ár í blikkinu. En þá 
opnaðist nýtt tækifæri þegar auglýst var 

fast starf við Akur-
eyrarhöfn. Ég lét 
vaða, sótti um og 
fékk. Samt hafði 
mér liðið vel í 
Blikksmiðjunni og 
raunar komið 
sjálfum mér tölu-
vert á óvart hvað 
ég réði við með 
puttunum annað 
en að gera að 
þorski og bæta 
net. Og enn þann 
dag í dag finnst 
mér voða gaman 
að búa eitthvað til 
úr járni og stáli.“

VÍÐIR GERIST HAFNARVÖRÐUR
Víðir  fór til Akureyrarhafnar sem 
hafnarvörður og skipstjóri á dráttarbátum 
og hafnsögubátum. 
„Við höfnina er ég búinn að vera síðan 
2017. Þetta er mikið og krefjandi starf, að 
sinna miklum flota: kaupskipaflotanum, 
fiskiskipaflotanum, olíuskipum og 
skemmtiferðaskipum. Það er oft mikið 
undir en að sama skapi mjög skemmtilegt 
að eiga þessa tengingu við sjómenn sem 
koma alls staðar að úr heiminum.“
En hafnsögubáturinn er ekki eina tenging 
Víðis við sjóinn. Hreint ekki. Hann hefur 
jafnan átt bát sjálfur og róið til fiskjar. 
Líka þegar hann var á sjónum. Þegar 
hann var í Hrísey ungur maður og átti 
lausa stund réri hann á trillunni sinni út 
á Grímseyjarsund. Þegar strandveiðarnar Í brúnni á Kaldbaki EA 1. 

Blikksmiðurinn; í hinni færeysku Suðurey 
árið 2013.

voru að byrja 2009 var hann svo lán-
samur að eiga trillu og enn rær Víðir til 
fiskjar.
„Þetta endar alltaf úti á sjó hjá manni, 
sama hver upphafspunkturinn er,“ segir 
Víðir kankvís.

FARSÆLL FERILL Á SJÓ
Víðir er þakklátur fyrir sinn feril. Hann 
hefur verið farsæll. Slysin hafa verið fá og 
fæst alvarleg, með einni eða tveimur 
undantekningum. „Og ég hef aldrei misst 
mann sem ég er óendanlega þakklátur 
fyrir,“ segir Víðir.
Hann hefur tvívegis átt þátt í að bjarga 
sjómönnum af sökkvandi skipum. „Og 
einu sinni fór maður fyrir borð hjá mér, 
þetta var á Eyjafirðinum, en fyrir kraft og 
dugnað áhafnarinnar náðist maðurinn en 
aðstæður voru afskaplega krefjandi, hvass 
vindur  og niðamyrkur. Þannig að þegar 
upp er staðið fæ ég aldrei nógsamlega 
þakkað hvað þetta hefur rúllað stórslysa-
laust.“

„ÞÁ VAR ÉG EKKI ALVEG 
ÖRUGGUR MEÐ MIG“
„Hvort ég hafi lent í einhverju á sjónum? 
Jú vissulega hefur það komið fyrir. Eitt 
sinn var ég á 27 tonna báti á leið á vertíð 
vestur í Breiðafjörð þegar við fengum brot 
á okkur og báturinn fór gjörsamlega á 
hliðina og lá þar í töluverðan tíma. Það 
var mjög tvísýnt um okkur því veður var 
vont, bölvuð bræla, og við að missa 
veiðarfærin fyrir borð. 
Það var ekki kominn sjálfvirkur 
sleppibúnaður á þessum árum. Og þarna 
vorum að búa okkur undir að losa bát 
ofan af stýrishúsinu, vorum að reyna að 
príla í þangað upp en gekk ekki vel. Þá 
var lánið með okkur, í stað þess að halda 
áfram veltunni fór báturinn til baka og 
endaði á réttum kili. Okkur tókst að 
koma veiðarfærunum aftur um borð sem 
héngu alls staðar út af bátnum í einni 

allsherjar flækju. Þetta voru netatrossur 
og færi og þess háttar. Það var hægt að 
hífa þetta inn í einn haug á dekkið, 
netaborðið og allt var náttúrulega horfið. 
Og svona sigldum við bátnum til hafnar á 
Rifi. Og það get ég sagt þér að tilfinningin 
var afskaplega góð þegar við náðum að 
leggjast að bryggju eftir þá sjóferð. Þetta 
er það sem maður hefur komist næst því 
að vera ekki alveg öruggur með sig. Að 
öðru leyti hefur þetta gengið afskaplega 
vel og maður getur bara verið þakklátur 
fyrir það.“

HÚNI II
Eftir að Víðir  hætti togarasjómennskunni 
og kom í land, hefur hann verið í sjálf-
boðavinnu í kringum eikarbátinn Húna 
sem er 130 tonn, smíðaður á Akureyri 
árið 1963 og er núna varðveittur til minja 
um horfna tíð. Hópur vaskra manna hef-
ur slegið skjaldborg um bátinn. Víðir hef-
ur siglt honum sem skipstjóri og Húni 
farið víða, til dæmis til Noregs  og  Fær-
eyja og tekið þar þátt í siglingahátíðum.
„Það hefur verið mjög skemmtilegt að sjá 
hvernig Norðmenn og Færeyingar eru að 
gera þessa hluti með sína gömlu báta. Við 
erum langt langt á eftir þeim í að varð-
veita svona skip og báta. Færeyingar eiga 
sína kúttera ennþá og Norðmenn eiga alla 
sína flóru af skipum.“
Húnamenn hafa líka tekið þátt í allskonar 
verkefnum hér heima, til dæmis í 
samvinnu við RÚV og 
björgunarsveitirnar þar 
sem þeir fóru með 
hljómsveit hringinn í 
kringum landið og 
tróðu upp á 18 stöðum 
með tónleika til styrkar 
b j ö r g u n a r s v e i t u m 
landsins. „Allt var þetta 
auðvitað gert í 
sjálfboðavinnu af hálfu 
okkar Húnakarla,“ segir 
Víðir, „og tók okkur svo 
sem eitt sumarfrí. 
Þannig að maður er 
alltaf einhvers staðar á 
sjónum hvort sem er í 
leik eða starfi.“ 

FÉLAGS- OG ÁHUGAMÁL
Með fram starfi sínu sem stýrimaður og 
skipstjóri á togurunum tók Víðir  virkan 
þátt í félagsmálum sjómanna. Var til að 
mynda um tíma varaformaður Skipstjóra- 
og stýrimannafélags Norðlendinga, Sat 
einnig í stjórn Farmanna- og fiskimanna-
sambands Ísland, auk  þess sem hann var 
í fyrstu stjórn Félags skipstjórnarmanna 
eftir stofnun þess í janúar 2004.

BAKÞANKAR
„Ef ég væri 14 ára núna mundi ég fara 
sömu leið? Já en ef ég hefði þann þroska 
sem ég hef núna þá myndi ég sennilega 
ekki gera það. Eftir á að hyggja hefði ég 
viljað fara í meira nám, taka  mér eitthvað 
annað fyrir hendur sem krefst mikillar 
hugarleikfimi. Margar greinar eins til 
dæmis verkfræði og lögfræði hafa  heillað  
mig. Þetta eru hugmyndir sem hafa 
komið upp seinna,  Ég pældi ekki í þessu 
þegar ég var 14 ára.“

Hafðu 
samband á  

568 0100

GISTIEININGARVINNUBÚÐIR

SKÓLASTOFUR FUNDAAÐSTAÐA

SKRIFSTOFUEININGAR

FERÐAÞJÓNUSTAN

SKÓLAR OG LEIKSKÓLAR

Við bjóðum fjölbreyttar lausnir 
með fallegum húseiningum

Margvíslegar lausnir eru í boði varðandi skipulag innandyra.

Stólpi Gámar hefur til leigu og sölu húseiningar sem henta undir margvíslega starfsemi og eru möguleikarnir í samsetningu nánast óendanlegir. Um allan heim er reistar 
heilu byggðirnar með þessum húseiningalausnum. Stólpi Gámar er samstarfsaðili Containex hér á landi, sem er einn helsti framleiðandi húseininga í heiminum, með yfir 40 
ára reynslu og höfuðstöðvar í Austurríki. Einingarnar eru mjög vandaðar, allur frágangur til fyrirmyndar og mikil reynsla er komin af notkun þeirra hér á landi.

Grunneiningin er 20 fet eða 14,7 fm að stærð. Hún er vel einangruð í hólf og gólf og kemur tilbúin með einni hurð, tveimur gluggum, tveimur LED loftljósum, 2 kW 
rafmagnsofni og rafmagnsinnstungum. Auðvelt er að sníða nýjar húseiningar eftir þörfum því velja má eftir hentugleika staðsetningu á hurð og gluggum eða bæta við,  
allt eftir óskum hvers og eins.  

EN HVAÐ GERIR VÍÐIR 
Í FRÍTÍMA SÍNUM? 
„Helstu  áhugamál mín eru útivist og veiði, 
fer mikið á sjóstöng á bátnum mínum sem 
og reglulega á hreindýraveiðar sem ég hef 
stundað nánast frá unglingsárum enda vel 
tengdur á hreindýraslóðir vegna ætternis.“

Víðir í vinnunni á dráttarbátnum Seifi sem 
Hafnarsamlag Norðurlands fékk nýjan árið 2018.

Á strandveiðum.

Fyrir verkefnið með RÚV og björgunarsveitunum fékk áhöfnin á Húna 
Eyrarrósina árið 2014 sem er viðurkenning fyrir framúrskarandi 
menningarverkefni utan höfuðborgarsvæðisins. Víðir tók við 
viðurkenningunni úr hendi forsetafrúarinnar þáverandi, Dorrit Moussaieff. 
Með þeim á myndinni er Jón Þór Þorleifsson framkvæmdastjóri.

STÆRSTI FARMUR
Í fréttum hér heima í sumar var sagt frá 
tveimur skemmtiferðaskipum sem lentu í 
vandræðum á austurströnd Grænlands 
þar sem annað strandaði en hitt varð fyrir 
vélarbilun. Bæði þessi skip komu síðan til 
Reykjavíkur eftir að úr vandræðum þeirra 
hafði verið leyst. Á sama tíma fór stærsti 
farmur sem nokkru sinni hefur farið 
Norð-austur leiðina yfir Norðurheims- 
kautið en litlar fréttir fóru af því í 
fjölmiðlunum hér á landi. Um var að 
ræða stórflutningaskipið Gingo sem hafði 
lestað 164.600 tonnum af járngríti í 
Murmansk til Kína. Það tók skipið 13 
daga að fara þessa leið þurfti að vísu 
aðstoð frá nokkrum kjarnorkuknúnum 
ísbrjótum sem sáu til þess að skipið festist 
ekki. Það sem merkilegt þótti einnig um 
þessa ferð var að skipið var ekki styrkt til 
siglinga í ís en ísbrjótarnir höfðu það 
hlutverk að halda ísnum frá skipinu.

GRÆNT SKIP
Það var mikið um dýrðir hjá Hutchison 
Ports í höfninni í Felixstowe á Bretlandi 
þegar tekið var á móti danska gámaskipinu 
Lauru Mærsk sem var í jómfrúferð sinni. 
Ástæðan var sú að skipið er það fyrsta af 
tólf systurskipum sem eru knúin grænni 
orku. Laura Mærsk er því fyrsta skipið í 
heiminum sem hefur siglt eingöngu á 
grænni orku sem í þessu tilfelli er 
metanól. Skipið var smíðað í Kína og er 
350 m langt, 53,5 m á breidd og lestar 
16.200 TEU's. 

Felixstowe er stærsta gámaskipahöfn 
Bretlands og ætla hafnaryfirvöld að vera 
komin með höfnina á græna orku fyrir 
2035. Hutchison Ports hefur þegar pantað 
150 rafmagnsfarartæki sem verða notuð 
við að afgreiða Lauru Mærsk og systurskip 
hennar en með því ætlar fyrirtækið að 
sýna að það ætli að láta farmenn sem 
koma með þessum skipum fara alla leið 
frá þeim á grænni orku. Meðal þeirra sem 
tóku á móti skipinu var Kitack Lim 
aðalritari alþjóðasiglingamálastofnunarin
nar IMO.

FJÖLDI NEYÐARKALLA FRÁ SKIPUM
Ný skýrsla um GMDSS fjarskiptakerfi 
INMARSAT sýndi að allt árið 2022 voru 
skráð 853 neyðarköll sem bárust um 
kerfið sem var aukning frá fyrra ári en þá 
voru neyðarskeytin 794. Þrátt fyrir að 
skipstapar skipa yfir 100 brúttótonn hafi 
dregist saman um 65% á síðasta áratug þá 
eru atvikin enn 
óásættanlega há. 
Síðustu fjögur árin 
hafa að meðaltali 
borist 810 neyðar- 
köll á ári. Í 
samantekt Lloyd's 
List þá er ekki nein 
breyting á orsökum 
neyðar skipa en þar 
tróna vélabilanir 
efst, þá árekstrar og í 
kjölfarið koma eld- 
svoðar og strönd.

HERÐA EFTIRLIT
Eftir fjölda kvartana um kynferðislega 
áreytni hefur Mærsk skipafélagið ákveðið 
að setja upp eftirlitsmyndavélar í 23 
gámaskipa sinna sem sigla undir 
bandarískum fána. Ný löggjöf í 
Bandaríkjunum gerir fyrirtækjum nú 
skylt að hafa eftirlit með kynferðislegri og 
kynþátta áreyti. Ætla þeir líka að hafa 
hljóðupptökur en við nánari könnun 
kom í ljós að nokkur tilvik höfðu verið 
tilkynnt á síðustu árum þar sem 
kynferðislegu áreyti hafði verið beitt.

ÓTTAST NETÁRÁSIR
Nýleg könnun Det Norske Veritas (DNV) 
meðal átta hundruð viðskiptavina sinna í 
útgerðarheiminum sýndi að 75% þeirra 
óttuðust netglæpi meðal annars í formi 
stuldar á gögnum í fórum flutningaaðila 
þar sem krafist er lausnargjalds fyrir. 
Einnig gætu þeir leitt til árekstra milli 
skipa, að skip stönduðu og í versta falli 
að sjómenn gætu látið lífið. Þá kom í ljós 
að netvarnir höfu aukist gríðarlega á 
síðasta ári sem vísbending um að útgerðir 
hafi eflt tölvukerfi sín. DNV bendir 
hinsvegar á að veikleiki sé í þessu öllu 
þar sem þeir sem verða fyrir árásum sem 
og þeir sem eflt hafa kerfin sín eru ekki 
að miðla af reynslu sinni til annarra.

GÁMUR FYRIR BORÐ
Samkvæmt alþjóðlegri samantekt hefur 
einungis verið tilkynnt um 661 gám sem 
fallið hafði fyrir borð af gámaskipum á 
síðasta ári sem er umtalsverð fækkun frá 
árinu á undan. Þá féllu 1566 gámar í 
hafið en ef horft er til þess að 250 milljón 
gámar ferðist um heimshöfin á hverju ári 
þá er hlutfallið mjög lágt. Að meðaltali 
falla 1550 gámar fyrir borð árlega frá 
gámaskipum og má þar fyrst og fremst 
kenna sjóbúnaði um.

UTAN ÚR HEIMI 
HILMAR SNORRASON SKIPSTJÓRI

Skipstjórinn og þrír skipverjar Blue Horizon hafa verið ákærðir vegna 
drukknunar farþega.

Laura Mærsk er fyrsta gámaskipið í heiminum sem knúið er eingöngu grænni orku. Hér leggst skipið að 
bryggju í Kaupmannahöfn og ef vel er skoðað þá er einn af hinsegin gámum skipafélagsins um borð við komuna.

MIKIÐ MAGN FÍKNIEFNA
Fyrir skömmu réðst írski sjóherinn um 
borð í stórflutningaskipið Matthew, sem 
skráð var í Panama, og fundu þar 
umtalsvert magn af ólöglegum fíkniefnum 
sem talið var að væri kókaín. Skipið hafði 
þá verið á reki um 18 sjómílur frá landi 
undan Cork á Írlandi um tíma en fylgst 
hafði verið með skipinu í lengri tíma eftir 
að það lét úr höfn í Willemstad í Curacao 
í Suður-Ameríku. Írska varðskipið LÉ 
William Butler Yeats skaut viðvörunar- 
skotum að skipinu þegar áhöfnin neitaði 
að fylgja fyrirmælum og reyndi að komast 
undan til að komast hjá því að yfirvöld 
kæmust um borð í skipið. 
Var sjóliðum komið með 
aðstoð þyrlu um borð en 
skipinu var fylgt til hafnar 
í Cork. Þrír voru 
handteknir um borð í 
skipinu en grunur leikur á 
að þetta mál tengist strandi 
fiskiskips nokkrum dögum 
fyrr en grunsemdir eru um 
að Matthew hafi verið 
móðurskip sem hafi komið 
fíkniefnunum um borð í 
smærri skip og báta sem 
áttu að smygla þeim inn til 
Evrópu. Haldlögð voru 
2.253 kg af kókaíni sem talið er að sé að 
verðmæti 157 milljónir evra eða 2,5 
milljarðar króna. Ellefu Kínverjar og 9 
Víetnamar voru í áhöfn skipsins sem er 
28 þúsund brúttótonn að stærð og 189 
metra langt.

ÁKÆRÐIR
Gríski saksóknarinn hefur lagt fram 
ákæru á hendur skipstjóra á þarlendri 
ferju, Blue Horizon, auk þriggja skipverja 
vegna andláts farþega sem mætti of seint 
til skips. Skipið var að fara úr höfninni í 
Píreus í Grikklandi þegar farþeginn 
reyndi að komast um borð þegar búið var 
að sleppa landfestum en skutbrúin var 
enn uppi á bryggjunni. Var farþeganum 
ýtt aftur af skutbrúnni þannig að hann 
féll í sjóinn þegar gap myndaðist þegar 
skipið færðist frá bryggjunni en 
skipverjinn sem það gerði er ákærður 
fyrir manndráp og hinir tveir fyrir 
meðsekt. Skipstjórinn var hinsvegar 
ákærður fyrir alvarleg brot á siglinga- 
lögum. Sá sem lést var 36 ára karlmaður 
en þegar hann féll í sjóinn þrýsti 
skrúfuvatnið frá skipinu honum niður en 
hann fannst síðar meðvitundarlaus. Var 
hann fluttur á sjúkrahús þar sem hann 
var úrskurðaður látinn og var drukknun 
dánarorsökin. Ferjunni var þegar 
fyrirskipað að snúa við og voru skipstjóri 
og skipverjar handteknir. Myndir af 
atvikinu hafa gengið á samfélagsmiðlum 
og tjáði siglingamálaráðherra landsins sig 

um málið og sagði það vera hræðilegt, 
sjokkerandi og sorglegt. 

RISAR HÆTTA SAMSTARFI
Risarnir á gámaflutningamarkaðnum 
Mediterranean Shipping Company (MSC) 
og Mærsk hafa tilkynnt að samstarf þeirra 
undir merkjunum 2M hafi ekki borið 
þann árangur sem til var ætlast og hafa 
skipafélögin tilkynnt að samstarfi þeirra 
verði hætt frá og með janúar 2025. 
Risarnir gerðu með sér tíu ára sam- 
starfssamning sem undirritaður var árið 
2015 og verður því ekki framlengdur að 
honum loknum.

ÁHUGAVERÐ SKIP
Cochin skipasmíðatöðin á Indlandi hefur 
gengið frá samningi um smíði á sex 3.800 
tonna flutningaskipum fyrir norsku 
útgerðina Wilson Shipping. Ekki þykir 
almennt merkilegt að undirritaður sé 
smíðasamningur en það sérstaka við þessi 
skip er að þau eiga að vera rafknúin með 
möguleika á að keyra rafala á dísel olíu 
sem á auðveldlega að vera hægt að breyta 
til notkunar með hagkvæmari 
eldsneytisgjafa. Skipin eiga að afhendast 
snemma árs 2025 en í samningnum 
kveður á um möguleika á smíði átta skipa 
sömu gerðar ef um semst.

STRÍÐSMÁLNING
Fréttum af stríðinu milli Rússlands og 
Úkraínu hefur heldur fækkað í fjölmiðlum 
enda hefur annað stríð og náttúruhamfarir 
breytt áherslum. Í nýlegum herskipa- 
fréttum er sagt frá því að önnur tveggja 
freigáta rússa af Admiral Grigorovich 
gerð, Admiral Essen (751) hefur verið 
málað í felulitum eða svokallað 
camouflage. Gerfitunglamyndir sýna að 
skipið hefur verið málað í dökkum gráum 
litum til að láta það líta út fyrir að vera 
styttra en það í raun og veru er. Minnir 
þessi málun skipsins og felulitaformið á 
Bismarck í seinni heimstyrjöldinni. 
Hinsvegar hafa menn haft mismunandi 
skoðanir á hversu þessir felulitir séu 
gagnlegir. Það var í fyrri heimstyrjöldinni 

sem felumálning sást fyrst en það var 
fyrst og fremst á ábyrgð eiganda eða 
útgerðar hvernig skip þeirra voru máluð. 
Fyrsta skipið sem fékk felulitina í upphafi 
seinni heimsstyrjaldar mun hafa verið 
breska flutningaskipið Suffolk en skipið 
átti að fara í prufusiglingar 2. september 
1939 en frestaðist um tvo daga þar sem 
það var sett í herskipa gráan lit. Það voru 
aðallega flutningaskipin sem voru máluð 
í gráum stríðslitum en herskipin fengu 
frekar felulitamálningu. 
Á millistríðsárunum voru menn á því að 
felulitamálun skipanna hefði ekki skipt 
neinu máli en síðar voru það Þjóðverjar 

sem tóku þá málningu upp og töldu 
menn það helgast af reynslu 
kafbátaforingja. Það var ekki fyrr en 
á síðari árum seinni heim- 
styrjaldarinnar sem felulita- 
málningin var tekin upp á 
herskipum en það var fyrst og 
fremst að frumkvæði skipstjóranna 
eða flotaforingjanna. Hvort það var 
skipstjóri Admiral Essen eða Pútín 
sjálfur sem fyrirskipaði lita- 
breytingar á skipinu höfum við ekki 
fregnir af.

SJÓRÁN Í RAUÐAHAFI
Þann 19. nóvember sl. réðust 

vopnaðir hermenn um borð í bílaskipið 
Galaxy Leader þar sem skipið var á 
siglingu 20 sjómílur SV af Zubayr eyjum 
sem tilheyra Jemen í Rauðahafinu. Komu 
hermennirnir með þyrlu að skipinu en 
þeir tóku alla skipverja, tuttugu og fimm, 
í gíslíngu. Var skipið fært á akkerisleguna 
fyrir utan Hodeieah í Jemen. Hútar 
upplýstu síðan að þetta hafi verið 
hermenn á þeirra vegum sem hertóku 
skipið. Galaxy Leader var í kjölfestu og 
því enginn farmur um borð en skipið er í 
breskri eigu og skráð á eyjunni Mön. 
Hútarnir, sem njóta stuðnings Írana, lýstu 
því síðar yfir að þeir hefðu tekið skipið 
því það væri ísraelskt þrátt fyrir breskan 
eiganda þess og að þeir myndu halda 
áfram frekari árásum á Ísrael og 
sérstaklega ísraelsk skip sem sigla um 
Rauðahafið og Bab al-Mandeb sundið. 
Ísraelsmenn hafa lýst atvikinu sem 
írönsku hryðjuverki sem eigi sér engin 
fordæmi og ógni öruggum siglingum. 
Japönsk stjórnvöld hafa farið þess á leit 
við húta að þeir láti skipið og áhöfn þess 
lausa en einnig hafa þau haft samband við 
stjórnvöld í Sádi, Óman og Írak um að 
þau aðstoði við að skipinu verði sleppt. 
Þegar hafa skip sem hafa komið inn í 
Rauðahafið snúið við jafnvel þótt slíkt 
kalli á nærri 2.000 sjómílna auka siglingu.

Alvopnaðir hermenn Húta komnir um borð í Galaxy Leader og ráðast gegn 
áhöfn sem enga mótspyrnu veitti.

Skipstjórnarmenn í Félagi skipstjórnarmanna

Fundur verður haldinn fimmtudaginn 
28. desember kl. 14:00

á veitingastaðnum Strikinu, norðursal á
5. hæð að Skipagötu 14.

Léttar veitingar.
Félagar fjölmennið.

Stjórnin

Akureyri
Fundur verður haldinn föstudaginn 

29. desember kl. 14:00
í Hvammi fyrstu hæð á Grand Hótel.

Léttar veitingar.
Félagar fjölmennið.

Stjórnin

Reykjavík

Út er komin hjá Skruddu bókin Fornbátar á Íslandi eftir Helga Mána 
Sigurðsson. Undirtitill bókar er, Sjómennirnir og saga þeirra. Bókin 
er ríkulega myndskreytt og segir sögu fjölda fleyja úr öllum 
landshornum. Við staðnæmumst í Vestmannaeyjum og grípum þar 
niður í bók Helga sem segir frá Blátindi.

BLÁTINDUR
Þegar Blátindi var hleypt af stokkunum árið 
1947 var hann með stærstu og glæsilegustu 
fiskiskipum í Vestmannaeyjum. Og ekki 
dregur úr gildi hans fyrir Eyjamenn að hann 
var smíðaður í Dráttarbraut Vestmannaeyja, 
meistari var Gunnar Marel Jónsson. Smíði 
bátsins var hluti af raðsmíði fiskiskipa sem 
ríkisstjórnin hafði haft frumkvæði að til 
endurnýjunar á fiskiskipaflota landsmanna í 
stríðslok.
Blátindur er plankabyggður, 18,4 m að lengd, 
alþilja. Hann er með stýrishúsi og lúkarskappa 
ofanþilja, undir þiljum eru m.a. lest, vélarúm 
og lúkar. Hann er með framsiglu og aftursiglu. 
Upphafleg vél, árgerð 1947, var Alpha dísel, 
150 hö.
Báturinn var gerður út frá Eyjum á vertíðum 
til ársins 1958 en þá var hann seldur upp á 
meginlandið og gerður út frá ýmsum 
verstöðvum vestan- og norðanlands. Þá var 
Blátindur notaður sem varðskip í Faxaflóa sumrin 1950 og 1951, 
búinn fallbyssu.
Árið 1990 var Blátindur seldur til Ólafsfjarðar kvótalaus. Tveimur 
árum síðar fréttu Vestmannaeyingar af honum þar í reiðileysi og 
fengu þeir Landhelgisgæsluna til að draga hann til Eyja. Var hann 
settur þar upp í slipp en ekkert sinnt um hann næstu árin. Árið 
1998 voru uppi hugmyndir um að standsetja hann en þá heyrðust 
þær raddir að hann væri svo illa farinn að það væri ekki hægt. 
Ýmsir voru ósammála því og vildu varðveita bátinn. Hann væri 
eini vélbáturinn smíðaður í Eyjum sem eftir væri frá fyrri hluta 
aldarinnar og hefði verið gerður þaðan út í rúmlega áratug. Hann 
væri óbreyttur, jafnvel með upprunalegu stýrishúsi. Auk þess 
hefði Blátindur bátslag sem löngum hefði einkennt vertíðarbáta 
smíðaða í Eyjum. 
Kaflaskipti urðu árið 2000 þegar stofnað var „Áhugamannafélag 
um endurbyggingu vélbátsins Blátinds VE 21.“ Þar var ákveðið 
að hraða framkvæmdum og afhenda bátinn Menningarmálanefnd 
Vestmannaeyja fullbúinn næsta sjómannadag til varðveislu og 

sýningar. Skipasmíðastöðin Drangur tók að sér endurbyggingu 
bátsins og lögðu Drangsmenn mikinn metnað í hana. Ástandi 
Blátinds var lýst sem hér segir:

Nær allar styttur í lunningu voru morknar og fúnar. Öldustokkur 
var brotinn, fúinn og slitinn. Fúi var í efri plönkum miðskips auk 

slits stjórnborðsmegin. Miðskips stjórnborðsmegin var 
byrðingurinn ásamt burðarbitum brotinn að hluta vegna 
áreksturs. Meginþiljur og þramir á dekki voru fúnar og þilfar var 
talsvert skemmt. Fúi var í þilfarskarmi og vélarreisn og burðarbitar 
undir stýrishúsi voru fúnir. Afturmastur var ónýtt, ennfremur 
frammasturs-bóma og gaffall á afturmastri. Þá þurfti að fjarlægja 
stálvanta af frammastri og setja upp upphaflegan búnað og smíða 
vantafestingar á lunningar.

Þetta var aðeins hluti þess sem lagfæra þurfti. Kostnaðaráætlun 
hljóðaði upp á um 15 milljónir króna, sem að núvirði er um 40–
45 milljónir. Viðgerðin hófst í desember árið 2000. Ekki var inni 
í áætluninni viðgerð á lúkar, káetu, stýrishúsi, bestykki og lest. 
Einnig var hluti af málningarvinnu utan áætlunar. Hugmyndin 
var að fá sjálfboðaliða til að skrapa málningu og fleira en það 
gekk treglega. Aðeins örfáir einstaklingar voru til í tuskið. Það 
virtist liðin tíð að menn fengjust í sjálfboðavinnu. Eigi að síður 
gekk allt samkvæmt áætlun.

FORNBÁTAR Á ÍSLANDIFORNBÁTAR Á ÍSLANDI

Blátindur VE 21 við Skansinn skömmu eftir að hann var settur þangað vorið 2018. Mynd/ HMS

Í apríl 2001 var útivinnan vel á veg 
komin. Þá sást hvílíkum 
stakkaskiptum báturinn tók og var 
ákveðið að stíga skrefið til fulls og 
koma stýrishúsinu og íbúðum 
skipverja í upprunalegt horf 
einnig, gera lestina sömuleiðis 
eins og hún hafði verið í upphafi. 
Í endursmíðinni var eik notuð 
þar sem eik hafði verið 
upprunalega, fura og panill þar 
sem það átti við og svo 
framvegis. Báturinn var þannig 
afhentur Menningarmála- 
nefndinni á sjómannadaginn 
árið 2001.
Nú liðu 17 tíðindalítil ár. Vorið 
2018 var Blátindur færður að 
Skansinum og átti það að vera 
endanlegur staður fyrir hann. 
Hafði þá tekið 5 ár að útbúa 
undirstöður fyrir hann. Enn 
átti eftir að koma honum í 
sýningarhæft ástand og var 
gert ráð fyrir að það tæki 
nokkur ár. Blátindur fór vel 
í umhverfinu við Skansinn 
en hálfu öðru ári seinna, 14. 
febrúar 2020, kom í ljós að hinn nýi staður var mjög 
ótraustur. Í óveðri sem geisaði þann dag flaut báturinn upp af 
undirstöðum sínum, barst inn í höfnina og sökk þar. Ekkert tjón 
varð á öðrum bátum í höfninni enda voru þeir á skjólbetri 
stöðum.

Blátindur var hífður af botni 
hafnarinnar nokkrum dögum 
seinna og dreginn á ný upp í 
slipp þar sem hann hefur verið 
síðan. Hann varð fyrir nokkru 
tjóni við að sökkva en unnt er 
að bæta það og vonandi verður 
það gert. Bolur bátsins er 
nokkurn veginn heill, sem er 
aðalatriðið, hann varð ekki fyrir 
þungum höggum í 
hrakningunum.
Blátindur er að mestu leyti 
upprunalegur. Hann hefur 
tvímælalaust varðveislugildi fyrir 
atvinnusögu Vestmannaeyja, 
stærstu verstöðvar landsins, og 
sögu fiskveiða við Ísland almennt. 
Blátindur er af algengri stærð og 
gerð vertíðarbáta frá því fyrir miðja 
öldina og fram yfir 1970. Á þeim 
tíma skiptu slíkir bátar hundruðum 
umhverfis landið og veiddu stóran 
hluta bolfiskaflans sem barst á land. 
Þessir bátar eru hins vegar fágætir nú 
og eiga meira undir högg að sækja en 
árabátarnir. Þeir eru yfirleitt geymdir 
utandyra og fá ekki það viðhald sem 
þeir þurfa, liggja þess vegna undir 

skemmdum og hefur verið fargað einum af öðrum. 
Blátindur er í eigu Vestmannaeyjabæjar sem hefur ekki uppi 
áform um varðveislu hans. Hann er friðaður á grundvelli aldurs 
samkvæmt lögum nr. 80/2012. Hver afdrif hans verða er óljóst 
þegar þetta er skrifað.

Kallinn í brúnni
Oddur Brynjólfsson

Nafn, hvenær fæddur og hvar? 
Ég heiti Oddur Brynjólfsson og er fæddur 
19. janúar 1986 í Reykjavík.
Maki: Hún heitir Andrea Diljá Ólafsdóttir. 
Börn: Það eru þau Katrín Salka, Brynjólf-
ur Hólmar og Ólafur Bragi.
Hversu gamall varstu þegar þú byrjaðir á 
sjó og hve gamall varstu þegar þú fórst í 
Stýrimannaskólann? 
Ég byrja á sjó árið 2004 þá 18 ára gamall 
og fer svo i Stýrimannaskólann 2008, 22 
ára gamall.
Hvaða ár laukstu skipstjórnarprófi? 
Ég kláraði farmanninn vorið 2010.
Á hvaða skipum hefur þú verið og hvert 
þeirra er eftirminnilegast? 
Þau eru ansi mörg, Víðir, Björgvin, Björg-
úlfur gamli, Vilhelm Þorsteinsson, Odd- eyrin, Kristina, Alpha, Björg og Kaldbakur 

eru skipin á Íslandi.
Erlendis hef ég verið á Kiel, Polonus, 
Norma Mary og Nuevo Barca.
Eftirminnilegustu tvö eru Björgvin, því 
þar réri ég lang lengst og fór mína fyrstu 
túra bæði sem yfirstýrimaður og skip-
stjóri, og svo Kiel því þar byrjaði ég sem 
2. stýrimaður. Það voru langir túrar og 
réri ég með föður mínum Brynjólfi sem 
var skipstjóri þar á þeim tíma.
Hvernig myndir þú lýsa skipinu sem þú 
ert á núna og hvað heitir það? 
Kaldbakur, ég er rosalega ánægður með 
skipið bæði skrokkinn og aðstöðu.
Eftirminnilegasti skipstjóri sem þú hefur 
siglt með? 
Þeir eru langflestir eftirminnilegir og erfitt 

Kallinn í brúnni á Björgvin.

„Pizzu bakstur á næturnar var algengt í den þegar 
litið var að gera. Held að það hafi hætt þegar 
internetið kom um borð.“ Oddur með Guðmundi 
Magnússyni.

Bátsmannsvaktin í pásu á Björgvin. Jón Baldur Agnarsson, Hallbjörn Hjartarson, Daníel Halldórsson, 
 Jóhann Ólason, Davíð Eggertsson og Sigurður Guðmundsson.

„Konan og yngsti tóku á móti mér eftir fyrsta út-
haldið á Kaldbak í sumar.“

að gera upp á milli. En svona til að segja 
eitthvað þá er það væntanlega Ásgeir Páls-
son, því ég réri lengst með honum, og svo 
pabbi.
Hver er skemmtilegasti maður sem þú 
hefur verið með á sjó? 
Það er í raun sama svar og fyrir ofan, gæti 
skrifað mörg nöfn þar sem ég hef róið 
með svo mörgum eftirminnilegum karakt-
erum.
Hver er besti sjómaður sem þú hefur haft 
í þinni áhöfn? 
Þetta eru ekki auðveldar spurningar en 
það er sama svar og á undan. Það eru 
mjög margir sem ég gæti nefnt hér en fyr-
ir mörgum árum fékk ég saman hlera og 
gamalt þjóðverja troll ásamt öllu, það var 
flækt við bæði mína hlera og mitt troll. Í 
angist minni lít ég á bátsmanninn hjá mér 
sem brosir og segir rólegur, „Iss… þetta 
verður ekkert mál”. Það var Svenni á 
Krossum sem sagði þetta og hann má fá 
þennan titil. 
Hver er er uppáhalds fiskurinn þinn að;
-a- borða? Finnst eiginlega allur fiskur 
sem er vel matreiddur góður en þorskur, 
túnfiskur og lax er svona í uppáhaldi 
núna.
-b- veiða? Ekkert skemmtilegra en að hitta 
á alvöru ufsa nagla.
Hvernig finnst þér best að matreiða fisk? 
Mér sjálfum finnst best að kolagrilla hann.
Hver er furðulegasti fiskurinn sem þú 
hefur veitt? 
Steinsuga og er það líka ljótasta kvikindi 
sem ég hef séð.
Uppáhalds mið og af hverju? 
Á mér í raun engin uppáhalds mið. Það 

eru frekar mið sem ég þoli ekki, þar get ég 
nefnt helvítis Eyrað og Skápinn.
Versta veðrið sem þú hefur lent í á sjó? 
Þau hafa verið mörg viðbjóðsleg á 
Vestfjarðamiðum svo vanmat ég einu 
sinni SV áttina á SV miðum og það gerði 
ég BARA einu sinni.
Hefurðu upplifað ótvíræða lífshættu á 
sjó? Nei.
Eftirminnileg atvik, eitt eða fleiri? 
Fyrsta holið á Kristinu, það voru 170 tonn 
af makríl sem komu upp dekkið, það var 
bilun að sjá það. Svo þegar ég fór sem há-

seti á Kiel fyrst 21 árs, skipið leit öm-
urlega út, þekkti enga á því og á leið út í 
75 daga túr. Þar fékk ég netta eftirsjá og 
örugglega vægt taugaáfall þegar ég var að 
sleppa frá bryggju. Ég fer svo upp í brú og 
segi við pabba: „Pabbi, þetta er eins og 
fangelsi.“ 
Gamli lítur á mig, brosir, hlær svo og svar-
ar: „Nei, nei Oddur, þetta er mikið verra, 
þetta er eins og tyrkneskt fangelsi” og 
hlær ennþá meira. Hlutirnir fóru svo bara 
upp á við eftir þetta og þetta varð hinn 
skemmtilegasti túr.

„Ég og pabbi á Kiel í túrnum eftirminnilega.“

Oddur á dekki í eftirminnilega túrnum á Kiel.
„Skipin sem ég hef verið skipstjóri á Björgvin EA 
311 og Kaldbakur EA 1.“

Slæmt veður fyrir vestan.

Við sendum
landsmönnum öllum
hugheilar jóla- 
og nýárskveðjur
með þökk fyrir árið
sem er að líða.



1

20    |  Sjómannablaðið Víkingur

SSttaarrffssffóóllkk  MMaarrááss  oogg  FFrriiððrriikkss  AA..  JJóónnssssoonnaarr
óósskkaarr  vviiððsskkiippttaavviinnuumm  gglleeððiilleeggrraarr  jjóóllaahhááttííððaarr

oogg  ffaarrssæællddaarr  áá  kkoommaannddii  áárrii..

ÞÞöökkkkuumm  áánnææggjjuulleegg  ssaammsskkiippttii  áá  áárriinnuu  sseemm  eerr  aaðð  llííððaa..

Hver er mesta breyting siglingatækja 
sem þú hefur upplifað? 
Pokasjá og hlerasjá annars. Lítið í raun 
gerst síðan ég kom í brú annað en bara að 
forritin verða flottari.
Þín skoðun á kvótakerfinu og hvernig 
það hefur virkað? 
Myndi alls ekki vilja hafa neitt annað kerfi 
og það hefur virkað vel.
Hvernig finnst þér fiskifræðin hafa stað-
ið sig við að meta veiðiþol stofna? 
Síðan ég byrjaði á sjó hefur verið oft býsna 
erfitt að sækja rauðan karfa og menn 
hangið á tonni á tímann. Undanfarin 4-5 
ár hefur veiðin verið að aukast jafnt og 
þétt og oft bara verið mjög góð svo algjör 
friðun á karfanum finnst mér glórulaust. 
Sama mál með þær skerðingar sem hafa 
verið undanfarin ár í Orange karfa (fyrir 
utan þetta kvótaár). Svo finnst mér líka að 
aukning í þorski hefði mátt vera meiri.
Hvað áhrif telur þú að hlýnun jarðar 
muni hafa á fiskistofna við Ísland í fram-
tíðinni? 
Ég held að súrnun sjávar sé það sem við 
ættum að hafa mestar áhyggjur af.
Hefur þér tekist að vekja áhuga afkom-
endanna á sjómennsku? 

Börnin eru öll frekar ung en þau þau hafa 
sýnt bátum og skipum áhuga
Mælir þú með sjómennsku eða skip-
stjórn við ungt fólk í dag? 
Algjörlega! Þetta er skemmtileg vinna, 
skipin mörg algjörlega til fyrirmyndar og 
aðstaðan góð, launin næg. Svo eru menn 
líka farnir að róa mikið 1 og 1 fyrirkomu-

lag sem gerir þetta fjölskylduvænna.
Og að lokum fyrir bíófara og bókaorma:
a – áttu þér uppáhalds bók og hvaða bók 
ertu að lesa núna? 
Er meira í podcast og þar er Vera Illuga í 
uppáhaldi.
b- uppáhaldskvikmyndin? Godfather.

Skemmtileg mannaskipti. Pabbi, Brynjólfur Oddsson, að fara frá borði 
og nafni hans og sonur minn, Brynjólfur Oddsson yngri, að koma um 
borð. Myndin var tekin sumarið 2020 og var síðasti túr pabba á togara.

Katrín dóttir Odds brá sér í 
túr með föður sínum og undi 
hag sínum vel.

Sérhönnuð sjómannamappa
Atvinnuskírteini og önnur gögn á vísum stað

Tilvalin gjöf til sjómanna, starfsfólks eða útskriftarnema.  
Bjóðum áletrun með nafni sjómanns og útgerðar.

Sjómannamappan fæst einnig 
sem taska með rennilás

Múlalundur | Vinnustofa SÍBS
Reykjalundur | 270 Mosfellsbær
mulalundur@mulalundur.is

Sími 562 8500
www.mulalundur.is

Hafsins hetjur vilja hafa sitt á hreinu.  
Sjómannamappan er þeirra ökuskírteini. 

Vefverslunin okkar er opin allan sólarhringinn - alla daga vikunnar: mulalundur.is

Sjálfsvirðing og sjálfstraust eflist með vinnu 
við vel metið handverk.

Múlalundur nærir líkama og sál eftir erfið áföll 
- eflir þrek og kjark þeirra sem þar starfa til að 
takast á við áskoranir daglegs lífs.

Með því að skipta við Múlalund skapar þú störf 
fyrir fólk með skerta starfsorku - þá vinna allir!

Við erum komin um borð í Sæbjörgina. 
Ég er skjálfandi á beinunum eftir að hafa 
fengið forsmekkinn að því sem nemendur 
Slysavarnaskóla sjómanna ganga í 
gegnum. Ég hitti akkúrat á lokadag 
námskeiðs þar sem Hilmar Snorrason bjó 
sig undir að fara fyrir hópi nemenda í 
sjóbjörgun og þegar hann spurði kankvís 
eins og hans er von og vísa: Kemur þú 
ekki með okkur Jón – var mér ekki 
undankomu auðið. Strákarnir komnir í 
flotgalla, rækilega reimaðir upp í háls, 
Jóhannes Briem – hið splunkunýja 
björgunarskip Landsbjargar – á síðunni, 
gúmmítuðran komin á flot og þyrlan 
sveimaði yfir. Alles klar. 
Jú auðvitað, karlmennsku-remban leyfði 
ekki annað. Og allt fór vel, öryggið skein 
af Stefáni Smára Skúlasyni þar sem hann 
á þilfari Jóhannesar Briem skipaði fyrir 
um rétt handtök, þaulvanir 
þyrlumennirnir voru ekki í neinum 
vandræðum með að innbyrða skelfdan 
manninn og Bjarni Þorbergsson fiskaði 

klunnalegan feng sinn upp úr sjónum 
eins og ekkert væri – og það þrátt fyrir 
tregleika undirritaðs. 
En nú erum við sestir niður – um borð í 
Sæbjörginni – með Hilmari skólastjóra, 
búnir að skola af okkur sjávarseltuna og 
ég hrista úr mér hrollinn. Það eru 
nefnilega stór tímamót fram undan hjá 
Hilmari.

„Samhengið í sögu minni og Gullsins“
En fyrst vil ég fá eitt á hreint, er Hilmar 
skólastjóri eða skólameistari?
Hilmari finnst spurningin greinilega 
skondin. Hann brosir út í annað: – Ja, það 
er nú svo að skólameistari er notað í 
framhaldsskólum. Ég er vissulega með 
kennaramenntun og kennsluréttindi en 
ég er afskaplega sáttur við starfsheitið 
skólastjóri. Og vil engu breyta í þeim 
efnum.
En tímamótin fram undan?
– Næsti þriðjudagur, eða 31. október, er 
seinasti starfsdagur minn hér. Vissulega 

Jón Hjaltason

Hilmar Snorrason á tímamótum

„AÐ BREYTA VIÐHORFUM TIL „AÐ BREYTA VIÐHORFUM TIL 
ÖRYGGISMÁLA ER LANGHLAUP“ÖRYGGISMÁLA ER LANGHLAUP“

Sjósettur gúmmíbjörgunarbátur sem nota á við þyrlu- 
æfingu. Fróði Jónsson er í harðbotna slöngubátnum 
en Bjarni Þorbergsson, sá sem fiskaði ritstjóra vorn 
upp úr sjónum, er um borð í Sæbjörgu. 

Hilmar Snorrason stendur á tímamótum. Hér afhendir hann í síðasta sinn skírteini sem vottar að viðkomandi, 
að þessu sinni Björn Kort Gíslason, hafi lokið námskeiði um öryggisfræðslu frá Slysavarnaskóla sjómanna.

Egersund Ísland var stofnað árið 2004 og hefur síðan þá framleitt og þróað veiðarfæri og búnað til uppsjávarveiða.  
Egersund Ísland er hluti af Egersund Group sem stofnað var árið 1952. Egersund og dótturfyrirtæki þess eru leiðandi 
fyrirtæki á sviði framleiðslu og þróunar veiðarfæra.  

www.egersund.is

OKKAR HÆFNI – ÞINN HAGUR

fylgir því sérstök 
tilfinning og 
söknuður að kveðja 
eftir 32 ár í starfi og 
25 ár um borð í 
þessu skipi. Þetta er 
langur tími en ég 
kveð afskaplega 
sáttur. Ég veit að 
skólinn er í góðum 
höndum, hér er 
flottur hópur, já 
afskaplega hæft fólk 
sem mun ekki láta 
deigan síga. Það veit 
ég fyrir víst.
En þú ert ekki 
gamall maður, því 
að hætta núna?
– Satt segir þú, ég er 
fæddur í maí 1957, 
á afmælisdegi afa, 
J ú l í u s a r 
Geirmundssonar. Ég 
veit ekki, kannski 
kviknaði þá strax 
þessi einkennilega 
árátta mín að vilja 
tengja saman 
dagsetningar. Ég 
byrjaði hérna 1. 

september 1991 og hafði hugsað mér þá 
dagsetningu sem lokadag minn við 
skólann. Svo fékk ég bakþanka. Fyrsta 
veislan sem við héldum hér um borð var 
nefnilega brúðkaupsveisla okkar hjóna 
árið 1998. Þegar leið að silfurbrúðkaupinu 
fannst mér ómögulegt annað en að fagna 
því á sama stað en við giftum okkur 10. 
október. Þar með var lokadagurinn 1. 
september úr myndinni. Mér þótti þá 
tilhlýðilegt að klára október sem var ekki 
verra því að 31. október fyrir hálfri öld 
síðan lét hér úr höfn skip sem hét 
Gullfoss. Það sumar hafði ég verið háseti 
á skipinu en nú var það að kveðja fyrir 
fullt og fast, hafði verið selt til Líbanon. 
Þannig er samhengið í sögu minni og 
Gullsins, báðir kveðja 31. október.

Sænski herinn keypti
En hverjar skyldu vera rætur skólans?
– Þetta byrjaði í maí 1985. Þá var haldið 
námskeið í öryggisfræðslu sjómanna, eins 
og það hét, og fór fram hér í næsta 
nágrenni við okkur, í húsi 
Slysavarnafélagsins á Grandagarði 14. 
Stofndagur Slysavarnaskólans er miðaður 
við fyrsta námskeiðsdaginn þetta ár 1985 
sem var 29. maí. 
Árið eftir fengum við varðskipið Þór sem 

Hjónin, Áslaug Hansen og Hilmar, að sigla í gríska eyjahafinu 
á skútunni Coconut sem þau voru um tíma meðeigendur í. 

þremur árum fyrr hafði verið lagt vegna 
vélarbilunar. Fjármálaráðherrann 
þáverandi, Albert Guðmundsson, seldi 
félaginu skipið á eitt þúsund krónur. Sem 
var auðvitað ekkert annað en gjöf. Og svo 
var skipt um nafn á varðskipinu, Þór varð 
Sæbjörg.
Nafngiftin átti sér gamlar rætur. Árið 
1938 eignaðist Slysavarnafélagið nýtt 
björgunarskip en í febrúar það ár kom 
fyrsta Sæbjörgin siglandi inn á 
Reykjavíkurhöfn. Glænýtt skip úr eik og 
beyki smíðað fyrir félagið í Danmörku, 
alls 67 brúttólestir.
Þegar ég kem að skólanum 1991 var 
Sæbjörgin orðin frekar döpur. Og má 
segja að mitt fyrsta verk hafi verið að 
svipast um eftir nýju skipi. Ég veit ekki 
hvað við skoðuðum mörg skip en þau 
voru ófá skal ég segja þér. Við fórum 
meira að segja erlendis í leit að rétta 
skipinu. Við vorum sífellt að leita og 
bollaleggja. Áttum við ef til vill að fá 
togara eða strandferðaskip? Í báðum 
tilvikum hefði þurft að leggja út í miklar 
breytingar á skipunum sem þótti ekki 
fýsilegt enda sá ég fljótlega að ferja væri 
vænlegasti kosturinn. Þar fengjum við 
rúmgóða farþegasali sem mætti hæglega 
breyta í kennslustofur, einangrun væri 
góð og með bílaferju fengjum við mikil 
þilför til æfinga.
Þá beindust sjónir okkar að Fagranesinu 
á Ísafjarðardjúpi og Vestmannaeyjaferjunni 
Herjólfi. Það fyrrnefnda reyndist of lítið 
en hið síðara gekk okkur úr greipum 
þrátt fyrir að við gerðum okkar ítrasta til 
að klófesta skipið sem lá mánuðum 
saman óselt við Básaskersbryggju í 
Vestmannaeyjum eftir að nýi Herjólfur 
kom sumarið 1992. Það var ekki fyrr en 
árið eftir að sænski herinn keypti þann 
eldri.
Svo fórum við að horfa á þetta skip hérna, 
segir Hilmar þar sem við sitjum úti í 
horni á yfirbyggðu bátaþilfari Sæbjargar 
númer þrjú.

Ráðherrar sýndu hug sinn í verki
– Hvalfjarðargöng voru þá komin á 
dagskrá og morgunljóst að Akraborgin 
yrði senn verkefnalaus. Ég ræddi þetta 
við Halldór Blöndal samgönguráðherra 
en honum leist ekki meira en svo á 
hugmyndina. 
Þetta er allt of stórt skip fyrir ykkur, var 
hans skoðun. Sem var kannski skiljanlegt 
af hans sjónarhóli séð, að fara úr tæpum 
630 tonnum eins og gamla Sæbjörg var í 
tæp 1.780 tonn Akraborgarinnar.
Leitinni var því haldið áfram. Svo var það 
að Halldór boðaði mig á sinn fund. 
Reyndar hafi skólanefndin ákveðið að 
heyra í honum svo það bar vel í veiði. 
Ræða átti stöðuna á gamla skipinu, það 
var orðið ansi gamalt og lúið. Raunar svo 

lélegt að við sáum fram á að þurfa jafnvel 
í land með skólann. Það var svo þröngt 
um okkur að troða þurfti öllum 
flotvinnubúningum inn í þyrluskýlið, þar 
á herðatré úti í annarri síðunni. 
Öryggisbátnum var þrýst inn í geymslu 
sem var svo þröng að hleypa þurfti úr 
honum lofti til að hann kæmist inn fyrir 
hurðina og gúmmíbjörgunarbátnum var 
hent ofan á toppinn. Sumt urðum við 
jafnvel að geyma úti undir beru lofti. 
Kennsluaðstaðan var öll eftir þessu, 
þröng og óhentug, og aðeins ein 
kennslustofa. Hér höfum við þrjár.
Þarna mættum við svo inn á skrifstofu 
hjá Halldóri, ég, Guðjón Arnar 
Kristjánsson, sem þá var forseti 
Farmanna- og fiskimannasambandsins og 
í skólanefnd Slysavarnaskólans, Kristján 
Ragnarsson, formaður Landssambands 
íslenskra útvegsmanna, og Ragnhildur 
Hjaltadóttir.
Halldór spyr: Eruð þið með eitthvert skip 
í sigtinu?
Ég verð fyrir svörum: Það er þá bara 
Akraborgin en þú vilt ekki að við fáum 
hana.
Þá segir Kristján: Já, Akraborgin, er það 
ekki alveg tilvalið?
Á þetta stökk Halldór og fyrir það erum 
við hjá félaginu honum og Kristjáni 
ævarandi þakklát. Við fengum skipið frítt. 
Það var afhent Slysavarnafélaginu í júlí 
1998 og með fylgdu peningar til breytinga 
sem gerðar voru í Slippstöðinni á 
Akureyri. Að vísu dugði upphæðin ekki 
alveg enda urðu framkvæmdir við skipið 
kostnaðarsamari en áætlað hafði verið en 
félagið greiddi mismuninn.
Þannig sýndu þessir tveir ráðherrar, 
Albert Guðmundsson og Halldór Blöndal, 
hug sinn í verki til öryggisfræðslu 
sjómanna, að henni væri vel fyrir komið. 
Það verður aldrei af þeim tekið. Og ég 
vona sannarlega að þeir eignist 
sporgöngumann þegar kemur að 
endurnýjun þessa skips. Að þá verði 
maður á ráðherrastólnum tilbúinn að 
taka slaginn um að láta okkur fá nýtt 
skip. Og mér er það ekkert launungarmál 
að við erum byrjuð að horfa á Herjólf sem 
er núna á leigu í Færeyjum. Og ég get 
alveg látið það fljóta hér með að Sigurður 
Ingi Jóhannsson innviðaráðherra hefur 
verið afskaplega jákvæður í okkar garð.
Eins og ég sagði áðan þá var Herjólfur 
smíðaður 1992 og er því miklu yngra 
skip en Sæbjörgin svo munar einum átján 
árum. Við erum búin að framkvæma 
nokkrar skoðanir á Herjólfi og teljum 
okkur geta gert hann að mjög góðum 
skóla. Að vísu verður hann aldrei siglandi 
skip, til þess er hann með of stórar vélar 
og orkufrekar. Hann yrði því afskaplega 
dýr í rekstri ef við ætluðum að sigla 
honum eitthvað að ráði.

Munurinn á íslenskum sjómönnum og 
til dæmis norskum
Þú talar um siglandi skóla. 
– Lengi vel var lögð áhersla á að fara út á 
land með skólann. Sæbjörgin gamla hafði 
siglt á að minnsta kosti 26 hafnir sem var 
reyndar ekki alveg þrautalaust því að hún 
var afskaplega stirð í stýri og ekki á allra 
færi að leggja henni að bryggju. Arftaka 
hennar sigldum við fram að hruni, þá 
kom svolítið hlé en 2015 var síðasta 
siglingaárið. Við höfum reyndar leyst 
skipið frá bryggju eftir það, þá á 
Sjómannadegi, en gamla skóla-
siglingamynstrið er ekki lengur til staðar. 
Mynstrið þegar við sigldum í endaðan 
maí og komum heim svona upp úr 
miðjum september. 
Var þá ekki tekið neitt sumarfrí?
– Jú, jú, þá geymdum við skipið á 
Akureyri eða Ólafsfirði. Fyrir norðan 
byrjuðum við venjulega á 
Verkmenntaskólanum á Akureyri og 
tókum síðan fyrir nemendur við 
stýrimannadeildina á Dalvík. En við 
sigldum víðar, strax 1995 var Sæbjörgin 
búin að heimsækja 30 hafnir víðs vegar 
um land. En staðreyndin er sú að líf 
sjómannsins hefur breyst ótrúlega mikið 
síðan þá. Núna er það til dæmis orðin 
regla um meginþorra flotans, hvort 
heldur ræðir um kaupskip eða fiskiskip, 
að tvær áhafnir eru um hvert skip. Þannig 
er ekki lengur legið í landi til að áhöfnin 
komist á námskeið hjá okkur. Skipin 
koma að, eru losuð og lestuð nauðsynjum 
og farin frá bryggju eftir kannski 14 

Í brúnni á Sæbjörgu að koma til hafnar í Reykjavík.

klukkustundir eða 20. Í slíku umhverfi er 
ekki lengur þörf fyrir siglandi skólaskip. 
Þetta kerfi, það er hundrað prósent 
áhafnaskipti, er líka partur af því segi ég 
að dregið hefur úr slysatíðni. Menn eru 
einfaldlega ekki jafn þreyttir um borð. Ég 
segi alltaf að við Íslendingar kunnum ekki 
langsiglingar. Norðmenn, sem ég sigldi 
með í fjögur ár, gátu hæglega ráðið sig í 
tvö ár til langsiglinga til Asíu. Þetta er ekki 
í okkur. Ég man eftir því þegar ég var að 
sigla sem skipstjóri hjá Skipaútgerð 
ríkisins að einn hásetinn tilkynnti mér að 
hann ætlaði að sigla í tíu mánuði. Auðvitað 
hélt hann sig geta þetta en annað kom á 
daginn. Það voru varla liðnir nema tveir 
mánuðir þegar ég varð að biðja hann að 
fara í frí því hann var þá farinn að verða 
sjálfum sér hættulegur. 
Hér eiga menn sína heimahöfn, togarar 
mega ekki vera lengur en 30-40 daga á 
sjónum. Og ég minnist Smuguveiðanna, 
þá voru menn stundum talsvert lengi að 
heiman sem skapaði titring og margir áttu 
erfitt með þetta. Þannig erum við öðruvísi.

„Það var bara ekki hægt að horfa upp á 
þetta“
Þú minntist á Herjólf. Er þá orðið brýnt að 
yngja upp þetta skip eða kemur kannski 
til greina að færa skólann í land?

– Svo ég svari nú seinni spurningunni 
fyrst þá er það sannfæring okkar að 
Slysavarnaskóli sjómanna eigi ávallt að 
vera um borð í skipi. Þar er umhverfið 
sem sjómaðurinn er vanur. Og ég get sagt 
þér að við fáum talsvert af heimsóknum 
erlendis frá, yfirleitt er það fólk sem 
tengist sjávarútvegsgeiranum með einum 
eða öðrum hætti og allir ljúka upp einum 
munni um hvað vel hefur til tekist hér hjá 
okkur. Og það er skemmtilega staðreynd 
að Sæbjörgin er meðal tíu stærstu 
skólaskipa í heiminum í dag. Hún á fimm 
á ég að segja hálf-systurskip; öll mjög 

áþekk, þó var meira lagt í Sæbjörgina en 
hin fimm en eitt þeirra er skólaskip á 
Filippseyjum.
Sæbjörgin sómir sér afar vel sem skólaskip 
og mér þykir óskaplega vænt um hana. 
Það er góð sál í þessu  skipi. Það er 
vissulega komið til ára sinna en bolur 
skipsins er góður, vélar eru líka enn í góðu 
standi en það þarf að gera við í tönkum. 
En þegar byrjað er að gera við svona 
gamalt skip veit maður aldrei hvar það 
endar. Þrátt fyrir þennan lasleika í tönkum 
getur Sæbjörgin dugað í nokkur ár enn. 
Hér erum við með gríðarlega góða aðstöðu, 

Hilmar rifjar upp: „Þar sem ég er mikill 
áhugamaður um skip og skipasögu þá 
heimsótti ég fyrir mörgum árum síðan 
gamlan íslenskan togara sem var um árabil 
útvarpsstöðin Radio Caroline. Ég komst

að því að Guðmundur Ásgeirsson 
útgerðarmaður hafði verið stýrimaður á 
skipinu frá því það var afhent og þar til það 
var selt þremur árum síðar. Ég fékk 
Guðmund til að koma með mér árið 2018 í 
heimsókn um borð í hans gamla skip þar 
sem við eyddum heilum degi í góðum 
félagsskap þeirra sem voru að gera skipið 
upp. Þeir höfðu Guðmund í myndavél allan 
tímann enda sólgin í frásögn hans af fyrstu 
árum skipsins. Hér erum við Guðmundur 
að halda til baka eftir gríðarlega 
skemmtilegan og eftirminnilegan dag um 
borð í hans gamla skipi sem á þeim tíma 
bar nafnið Freyr RE.“

gott pláss, sem hefur gert okkur kleift að 
þróa skólann og aðlaga að kröfum tímans 
hverju sinni. Sem dæmi þá höfum við sett 
niður herma þar sem við látum menn 
sigla björgunarförum og slökkva elda.
En hvernig hefur skólastarfið breyst frá 
því þú tókst við?
– Maður lifandi. Breytingin er gríðarleg. 
Ég get alveg sagt þér að Slysavarnaskólinn 
í dag og sá sem ég tók við eru tveir ólíkir 
skólar. Í grunninn eru fræðin þó hin 
sömu. Eldur hefur ekkert breyst í aldanna 
rás og hætturnar eru þær sömu en 
búnaður, þekking og aðferðarfræðin, allt 
þetta hefur tekið stökkbreytingum. Ekki 
minnst er það þó hugarfarið sem er orðið 
annað. Að breyta öryggismálum er 
langhlaup og þetta langhlaup hefur ekki 
síst byggst á kynslóðaskiptum. 
Þegar ég byrjaði hérna þá komu hér menn 
vissulega uppfullir af áhuga og fyrirheitum 
um að setja öryggismálin á oddinn um 
borð í sínum skipum. En þegar þeir sneru 
heim aftur voru þeir kæfðir og komust 
ekkert áfram. Menn þverskölluðust við, 
voru sem staðir staurar. Sett var út á 
hjálmanotkun. Æi, þeir eru svo óþægilegir 
sögðu menn og hentu jafnvel gaman að 
þessum sjálfsögðu öryggistækjum. 
Ég var mjög harður með öryggismál þegar 
ég stýrði Öskju. Ef menn mættu 
hjálmlausir til vinnu rak ég þá inn aftur. 
Og væru þeir eitthvað að mögla benti ég 
þeim á að þeir gætu einfaldlega farið 
eitthvað annað væru þeir ósáttir. Ég var 
með æfingar á mínu skipi og minnist þess 
að á einni slíkri voru tveir nýir skipverjar 
um borð með einhvern kjánaskap. Annar 
þeirra kom hlæjandi upp á æfinguna og 

spurði hvaða vitleysa væri nú í 
gangi.
Ég brást illa við: Þú getur þá bara 
farið aftur þangað sem þú varst, 
þetta er svona hér og ég ætla ekkert 
að líða einhvern kjánagang þegar 
um öryggismál er að ræða. Hér 
höldum við æfingu.
Þetta voru fullorðnir menn, 
harðsoðnir sjómenn, og ég varla 
nema stráklingur í þeirra augum. En 
útgerðin var með mér í þessu. Og 
aldrei stóð á neinu, hjálmum eða 
öðru, sem ég bað um. Þú færð það 
sem þig vantar, var alltaf svarið sem 
ég fékk hjá Skipaútgerð ríkisins.
Ég veit ekki hvað við máttum í mörg 
ár horfa upp á tómt bull í þessum 
efnum en við, ég og mitt fólk, 
vorum dugleg að mynda það sem 
við sáum athugavert og notuðum 
myndefnið óspart á námskeiðum 
hjá okkur.

Einelti, já, en jákvætt einelti. Ég man til 
dæmis vel eftir ónefndu skipi þar sem 
mér fannst ekkert vera að gerast í 
öryggismálum. Þau voru tekin 
sannkölluðum vettlingatökum sem ég var 
afskaplega ósáttur við. Ég sætti því færis 
og myndaði karlana um borð við vinnu 

og hafði hér í allri kennslu hjá mér. 
Myndin var tekin þannig að allir þekktu 
skipið, ég vildi ekkert vera að fela það. 
Svo var það einn daginn að skipstjórinn 
kom að máli við mig og bað mig að láta 
myndina hverfa, þeir væru að koma þessu 
í lag hjá sér.
Þannig fundu menn að við höfðum 
skoðanir á þessu og vildum ná fram 
breytingum, þó ekki með neinum 
djöfulgangi heldur með skynsamlegri 
fræðslu. Og við fórum langt út fyrir hið 
eiginlega skólastarf til að koma á framfæri 
ábendingum þegar við sáum að 
öryggismálin voru ekkert í lagi. Og enn 
þann dag í dag er þetta að gerast. Í byrjun 
september síðastliðnum hafði ég til 
dæmis samband við skipstjóra en ég hafði 
séð myndband á netinu sem sýndi, ja 

köllum það frekar óheppileg vinnubrögð 
um borð. Það var bara ekki hægt að horfa 
upp á þetta. Menn verða að átta sig á því 
að þótt þeir vilji haga sér eins og kábójar 
þá sést til þeirra út um allt.
Að sjá skip koma að bryggju og tekið á 
móti þeim með öryggið á oddinum setur 
allt annan brag á umhverfið og virkar eins 
og gagnkvæm hvatning og sýnir að 
sjómennskan er atvinnugrein en ekki 
bara sukk og svínarí eins og var í 
söngtextum hér áður fyrr, já alvöru 
atvinnugrein þar sem menn taka á 
öryggismálum af festu. Við höfum líka 
verið með námskeið fyrir hafnir. Þar fór 
Akureyrarhöfn strax í framlínuna og setti 
fyrst hafna upp stífar reglur um 
öryggisbúnað. Aðrar hafnir hafa tekið 
upp sama vinnulag. 
Þannig hafa öryggismál tekið miklum 
breytingum, ekki bara á sjónum heldur 
líka á bryggjunum, þessi ár mín hér við 
skólann. Það var ekki nógu góður bragur 
á öryggismálum almennt þegar ég byrjaði 
en nú er allt aðra sögu að segja. Í þessu 
sambandi vil ég að það komi fram að 
hingað að skólanum hefur alla tíð valist 
mikið einvalalið sem hefur sannarlega 
lagt sitt af mörkum til að ná þessum 
árangri.

„Sonur karlsins með hjálminn“
– Ræðum aðeins meira um mikilvægi 
hins andlega þáttar, segir Hilmar. Ég 
minntist áðan á hugarfar og 
kynslóðaskipti. Viðhorf móta hegðun, svo 
einfalt er það. Ef viðhorf þitt gagnvart 
öryggismálum er lélegt þá hegðar þú þér í 
samræmi við það. Notar ekki 
öryggisbúnað eða notar hann 
kæruleysislega eða jafnvel á rangan hátt. 
Sé hins vegar viðhorfið heilbrigt og gott 
þá leggur þú metnað í að hafa allt í lagi. 
Þetta er gríðarlega mikilvægt.
Ég hef margoft haldið því á lofti að þegar 
Eimskipafélag Íslands hóf að gefa 
krökkum reiðhjólahjálma þegar 
hjálmaskyldu var komið á þá steig 
skipafélagið fram með gríðarlega flotta 
forvörn. Svo kom að því að einhverjum 
fannst þetta ómögulegt framtak, væri 
auglýsing fyrir félagið eða eitthvað í þeim 

Hásetar á bandaríska rannsóknarborskipinu 
Glomar Challenger. Talið frá vinstri, Magnús 

Harðarson, Kjartan Jarlsson og Hilmar. 

Hilmar sem ungur nemi á varðskipinu Óðni sumarið 
1972.

Hilmar tók þessa mynd af föður sínum, Snorra 
Júlíussyni háseta á Esju á Suðureyri sumarið 1977. 

Hilmar var þá stýrimaður á skipinu.

dúr með þeim afleiðingum að Eimskip 
var bannað að gefa börnum hjálma. Þetta 
skildi ég aldrei. Hjálmarnir voru að vísu 
bláir en ómerktir félaginu. Og að krakkar 
alist upp við að nota reiðhjólahjálma 
kennir þeim inn í framtíðina sem er 
gríðarlega mikilvægt. Enn og aftur, 
hugarfar og viðhorf er það sem skiptir 
mestu máli þegar kemur að öryggismálum 
sama hvort um er að ræða unga eða 
aldna.
Mín afstaða er sú að það eigi ekki að 
karpa um hvaðan gott kemur. Þarna var 
verið að gefa krökkunum öryggistæki og 
um leið að koma því inn hjá þeim að 
notkun þeirra væri sjálfsögð sem er hið 
rétta viðhorf. Mér er mjög minnisstætt að 
þegar ég kom sem þriðji stýrimaður um 
borð í Esju þá var ég lengi þekktur fyrir 
að vera sonur karlsins með hjálminn. En 
pabbi hafði verið háseti á Esju frá því 
Skipaútgerð ríkisins fékk skipið árið 1971 
og var einatt 
maðurinn um borð 
sem notaði hjálm. 
Þangað til ég kom. 
En pabbi var ófeim- 
inn við að fara 
ótroðnar slóðir og lét 
það ekki hafa 
minnstu áhrif á sig 
þótt menn væru með 
eitthvert glens um 
hjálminn hans. Þegar 
ég tók við Öskju setti 
ég strax á algjöra 
hjálmaskyldu. Það 
reyndist ekkert mál 
með hásetana en 
stýrimennirnir voru 
þyngri í taumi og 
það tók alllangan 
tíma að venja þá á 
hjálmana. Þeir voru 
alltaf að gleyma að 

setja þá upp en að 
lokum síaðist þetta 
inn. Kannski ekki 
síst af því að ég 
hótaði að setja þá í 
land og fá nýja í 
staðinn ef þeir héldu 
áfram að þumbast 
við þegar þeir þvert 
á móti ættu að vera 
góðar fyrirmyndir 
undirmönnum sínum.
Þannig er þetta bara, 
eins og ég segi alltaf  
– að breyta við- 
horfum til öryggis 
mála er langhlaup. 
Nú sérðu ekki hjálm- 
lausan krakka á 
hjóli. En hvað gerist 
þá. Jú, unglingarnir 

flækjast um á rafskutlum, hjálmlausir 
sem mér þykir sorglegt að sjá. 
Ég er líka afskaplega ósáttur við að 
hér eru félög sem halda því fram að 
hjálmanotkun fæli fólk frá því að nota 
reiðhjól. Mér finnst voðalega skrítið 
að sjá fínar frúr úti að hjóla með 
börnin sín, þær hjálmlausar en börnin 
með hjálma. Hver er fyrirmyndin? 
Ömurleg í einu orði sagt. Ég verð 
alltaf jafn sárreiður þegar ég sé þetta, 
foreldri sem ekki gengur á undan með 
góðu fordæmi vegur að öllu okkar 
starfi sem að öryggismálum vinna. 
Þetta er sama viðhorfið og var hjá 
sjómönnum áður fyrr þegar þeir 
kvörtuðu undan hjálmunum og sögðu 
þá svo óþægilega. Þetta var ekkert 
annað en skálkaskjól, þeir vildu bara 
losna við að setja hjálmana upp. 
Þannig var viðhorfið.

„Einu sinni á ári hef ég farið í blóðrannsókn 
og látið kanna PSA-gildin.“ Hilmar hefur 
orðið og liggur mikið á hjarta. „Það er 
einfaldlega svo að maður í mínu starfi á að 
sinna hverskonar forvörnum. Sem kom sér 
heldur betur vel fyrir mig. PSA-gildið hafði 
farið hækkandi og þegar ég fór í 
vefjasýnatöku til þvagfæraskurðlæknis kom 
í ljós krabbamein. Ekki illkynja en engu að 
síður varð að taka afstöðu til framhaldsins. 
Við hjónin ræddum málið og ákváðum að 
fara að læknisráðum. Og nú er ég ekki 
lengur með blöðruhálskirtil.

Mér finnst gríðarlega mikilvægt að vekja 
athygli lesenda Víkings á þessu meini. 
Krabbamein í blöðruhálskirtli er algengasta 
krabbamein karla hér á landi, að meðaltali 
greinast 240 á ári og árlega látast að jafnaði  
um 60 karlar sökum þessa krabbameins.
Ég segi því við lesendur Víkings, karlana 
það er að segja, einkum þá sem komnir eru 
yfir miðjan aldur: Látum ekki taka okkur í 
bólinu. Ég hafði engin einkenni, samt hef 
ég haft þessa venju að láta árlega kanna 
PSA-gildin. Tökum þetta alvarlega. Ég tala 
nú ekki um ef þú átt orðið erfitt með að 
pissa, ert kannski sí og æ á klósettinu, og 
verður jafnvel var við blóð í þvaginu. Það 
er margfalt skárri tilfinning að láta lækni 
stinga fingri í rassinn á þér en að vera 
deyjandi. Ég veit, sjómenn eru soddan 
hetjur, þeir harka fram af sér fram í rauðan 
dauðann - og þá er kannski orðið of seint 
að eiga við meinið. Sjáið að ykkur og farið 
til læknis eru mín lokaorð hér.“

Magnús Harðarson, skipstjóri hjá Eimskip, og Hilmar með Jón Þór 
Bjarnason, kennara þeirra úr Stýrimannaskólanum, á milli sín en með 

þeim þremur tókst mikill vinskapur.

Skólastjórinn og skipstjórinn með 
björgunarskipið Vörð frá Patreksfirði að 

koma inn í Reykjavíkurhöfn eftir 
þyrluæfingu með Landhelgisgæslunni.

Hilmar ásamt Pétri Ingjaldssyni, yfirvélstjóra á Sæbjörgu, og Boga 
Þorsteinssyni, yfirstýrimanni og aðstoðarskólastjóra, við slipptöku á 

Sæbjörgu. Bogi hefur tekið við af Hilmari sem skólastjóri og skipstjóri 
skólaskipsins.

Að kunna að synda
– Ég hef hamrað á því að sundkunnátta 
væri íslenskum sjómönnum gríðarlega 
mikilvæg. Fyrsta vísi að skyldusundi hér 
á landi finnum við árið 1925 þegar 
Alþingi samþykkti heimildarlög um 
sundkennslu barna og unglinga. Rökin 
voru meðal annars nauðsyn þess fyrir 
sjómenn að geta bjargað sér á sundi. Að 
vísu heyrðust þær raddir að slík kunnátta 
yrði aðeins til að lengja dauðastríð þeirra 
ef báturinn færist undan þeim. En ég er 
sannfærður um að sundkunnátta hefur 
bjargað mörgum sjómanninum. Í nauðum 
hafa þeir getað synt að björgunarfarinu. 
Og hver man ekki Guðlaug Friðþórsson?
Það skiptir líka miklu máli að vera ekki 
hræddur í vatni. Þess vegna eigum við 
aldrei að slaka á kröfunni um sundkennslu 
í skólum. Við eigum þessar perlur sem 

sundlaugarnar okkar eru. 
Þar venjast börnin okkar 
við að svamla í vatni, allt 
ofan í hvítvoðunga. Og 
þegar þau eldast eru þau 
alls endis óhrædd í 
laugunum, þeim er orðið 
það nánast eðlislægt að haga 
sér í vatni. Já, þau hafa lært 
að synda. Sum hver jafnvel 
orðin vel synd áður en 
skólagangan hefst. Þetta er 
ekki sjálfgefið. Ótrúlegt en 
satt þá eru aðeins tíu þjóðir 
í heiminum sem hafa 
lögleitt hjá sér skyldusund 
skólabarna.
Nú þegar við sjáum fram á 
miklar breytingar á íslensku 
samfélagi með tilkomu 

fjölda nýbúa 
er mikilvægt 
að við áttum 
okkur á 
þ e s s a r i 
s t a ð r e y n d . 
Sundmenning 
okkar Íslendinga er ekki 
sjálfsagður hlutur úti í 
heimi. Margt af því fólki 
sem við erum að fá til 
okkar þekkir hreinlega 
ekkert til hennar. Við 
verðum að hlú að þessu 
fólki og hjálpa því að 
komast inn í þennan 
íslenska veruleika, að ná 
tökum á sundmenningunni 
sem hér þrífst.
Við höfum fundið 
áþreifanlega fyrir þessu 
hér í Slysavarnaskólanum. 

Áhyggjulausir höfum við lengi vel getað 
hent öllum í sjóinn en nú er það að 
breytast. Við höfum verið með námskeið 
fyrir erlenda sjómenn, til dæmis frá 
Grænlandi. Einnig hafa komið til okkar 
margir Pólverjar, flottir strákar og góðir 
sjómenn. En þegar kemur að vatni þá eru 
þeir flestir á öðrum stað en íslenskir 
sjómenn. Þeir eru ekki vanir vatninu á 
sama hátt. Þarna kemur til kasta okkar 
kennaranna. Við verðum að hafa hugfast 
að nýbúarnir okkar hafa fæstir búið að 
sundlaugum eins og við, hvað þá að þeir 
hafi vanist sundlaugarsvamli nánast frá 
fæðingu.
Að öðru leyti er lítið öðruvísi að kenna 
þessum erlendu sjómönnum. Tungumálið 
er að vísu annað. Við förum úr íslensku í 
ensku. Svo er líka agamunur verð ég að 
segja. Þeir eru margir búnir að fara í gegn 
um herskyldu. Rifjast þá upp fyrir mér 
þegar ég kom eitt sinn til hafnar í 
Kollafirði í Færeyjum. Við vorum varla 
lagstir að bryggju þegar Páll, 

umboðsmaðurinn okkar í Færeyjum, 
kom um borð og stundi þungan.
Hvað er að? spurði ég.
Það er ekkert lítið, svaraði hann. 
Færeyingar og Íslendingar glíma við sama 
stóra vandann sem er þetta bölvaða 
agaleysi sem hrjáir okkur. Við þurfum að 
koma á herskyldu til að læra hlýðni og að 
þjóna undir ströngum aga.
Þannig var mál með vexti að fyrir framan 
Öskju lá eitt af skipum Páls með úrbrædda 
aðalvél.
Og það var ekkert annað en agaleysi 
vélstjórans sem olli þessu tjóni, stundi 
Páll mæddur.

Skipstjóri á Öskju.

Þetta er hópurinn sem sat síðasta námskeið Hilmars sem skólastjóri 
Slysavarnaskóla sjómanna. Myndin er tekin síðdegis föstudaginn 27. 
október síðastliðinn. Talið frá vinstri; Steinunn Einarsdóttir kennari, 

Friðrik Rósinkar Björnsson, Hrannar Ingi Óttarsson, Björn Óli 
Snorrason, Bjarki Bergmann Ísaksson, Bjarki Breiðfjörð Ómarsson, 
Hilmar skólastjóri, Björn Kort Gíslason, Pétur Ásbjarnarson, Aron 

Dagur Guðnason og Ólafur Þórir Ægisson.

Skipstjóri á Júlíusi Geirmundssyni ÍS að sigla út Sundin á Ísafirði á leið til Reykjavíkur í slipp.

Ekki heragi en samt agi
Er nema eðlilegt, í kjölfar þessara orða, að 
hvarfli að manni hvort unnið hafi verið að 
því  í Slysavarnaskóla sjómanna að koma á 
heraga við skólann?
Nú er Hilmari greinilega skemmt. – Nei, 
maður lifandi. Við höfum alltaf reynt að 
halda þessu á léttum nótum. Hér eru engin 

próf og ég hef aldrei útskrifað nokkurn 
nemanda. Menn verða aldrei fullnuma í 
þessum skóla, hér er vissulega lagður 
ákveðinn grunnur að forvarnarstarfi en 
öryggismál verða aldrei afgreidd í eitt 
skipti fyrir öll, þvert á móti, þau eru 
verkefni sem þarf að sinna sí og æ.

En af því að við vorum að 
gantast með heragann þá er 
rétt að það komi fram hér í 
lokin að Slysavarnaskólinn 
núna er undir miklu meira 
eftirliti en var þegar ég tók við 
honum. Skólinn er 
gæðastýrður ef svo má segja, 
með gæðavottun samkvæmt 
alþjóðlegum staðli, ISO 
9001/2000, fyrstur íslenskra 
skóla. Slíkri vottun fylgir agi 
og þrýstingur á alla sem að 
skólanum koma að halda 
skólastarfinu á eins góðu plani 
og frekast er unnt.

Þetta eru góð lokaorð. Við 
þökkum Hilmari kærlega fyrir 
spjallið og óskum honum alls 

góðs á þeirri vegferð sem 
bíður hans nú þegar hann 
segir skilið við 
Slysavarnaskóla sjómanna 
eftir að hafa staðið þar í 

brúnni við góðan orðstír og 
vinsældir allar götur síðan 
haustið 1991. 

Í nokkur ár var áhöfn Sæbjargar í hlutverki sjóræningja á Hátíð 
hafsins í Reykjavík. Hér eru „sjóræningjarnir“ og hjónin, Hilmar og 
Áslaug Hansen, ásamt barnabörnunum, Elmu Rún Sigurbjörnsdóttur 

og Birni Kára Sigurbjörnssyni á brúarvæng Sæbjargar.

Hilmar siglir Sæbjörgu út úr Landeyjarhöfn „enda 
vildi ég prófa hvernig það væri að sigla að og frá 

þeirri höfn,“ rifjar hann upp.

ÞÚ VERÐUR AÐ 
LESA ÞESSAR!

holabok.is / holar@holabok.is

Magnaðar frásagnir af starfi 
Björns Pálssonar sem var frum-

kvöðull í sjúkraflugi og komst 
oft í hann krappann.

Meira að segja Grétar Rögn-
varsson, skipstjóri á Eskifirði, 

man eftir frumraun Rashfords í 
Úrvalsdeildinni. Arsenal hvað?

Þokkaleg þátttaka var í Ljósmyndakeppni sjómanna í ár en alls 
bárust 101 ljósmynd frá 11 sjómönnum. Sjómannablaðið 
Víkingur þakkar þeim þátttökuna en dómnefnd blaðsins valdi 15 
myndir til að halda áfram í Norðurlandakeppni sjómanna sem 
fara mun fram í Stokkhólmi í lok janúar á næsta ári. 

Dómarar voru að þessu sinni Sigurður Ólafur Sigurðsson 
atvinnuljósmyndari, Sigrún Sigurðardóttir áhugaljósmyndari og 
Sigrún Elín Svavarsdóttir fyrrverandi stýrimaður en þau hafa 
dæmt í nokkur ár í keppninni. Niðurstaða dómnefndar var sú að 
mynd Davíðs Más Sigurðssonar háseta á Drangey SK af skipi sínu 

hlyti fyrstu verðlaun. Davíð hreppti reyndar einnig annað sætið 
með myndinni Lestarvinna. Í þriðja sæti var mynd Hlyns 
Ágústssonar háseta á Þórunni Sveinsdóttur. Óskar blaðið þeim 
innilega til hamingju. Það verður spennandi að sjá hvernig 
íslensku myndunum 15 mun vegna í Norðurlandakeppninni en 
úrslit hennar verða kunngerð í 1. tölublaði næsta árs. 

Á sama tíma hvetjum við sjómenn til að hefja þegar að undirbúa 
þátttöku í næstu ljósmyndakeppni en hægt verður að senda 
myndir allt árið til umsjónarmanns keppninnar á netfangið 
captsnorrason@outlook.com.

Sjómanna
2023

LJÓSMYNDAKEPPNI

2. sæti
Einnig Davíð Már. Lestarvinna. 

1. sæti
Davíð Már Sigurðsson. 
Myndefnið er Drangey SK.

3. sæti
Í þriðja sæti varð þessi mynd Hlyns Ágústssonar 
háseta á Þórunni Sveinsdóttur. Hugað að trollinu. 

Traustur félagi 
yfir hátíðirnar
Skeljungur óskar viðskiptavinum og landsmönnum 
öllum gleðilegra jóla og farsæls nýs árs. Skeljungur 
þakkar ánægjulegt samstarf á árinu sem er að líða. 

Skeljungur.iS  |  Skútuvogi 1

Að frumkvæði Lofts Bjarnasonar út-
gerðarmanns var hlutafélagið Hvalur hf. 
stofnað í Reykjavík 11. janúar 1947. 
Hluthafar voru nokkuð margir bæði 
einstaklingar og fyrirtæki. Fiskveiðifélag-
ið Venus í eigu þeirra Lofts Bjarnasonar 
og Vilhjálms Árnasonar og fleiri lagði fé-
laginu til stofnfé sem segja má að hafi 
verið forsenda stofnunar þess. Einnig má 
nefna félagið Max Pemberton sem lagði 
félaginu til ríflegt stofnfé. Í stjórn voru 
kosnir: Loftur Bjarnason útgerðarmaður, 
formaður, Guðmundur Kristjánsson 
skipamiðlari, varaformaður, Kristján 
Guðlaugsson hæstaréttarlögmaður, Egill 
Vilhjálmsson forstjóri og Othar Ellingsen 
verslunarstjóri. Framkvæmdastjóri var 
ráðinn Arnljótur Guðmundsson, fyrrver-
andi bæjarstjóri á Akranesi. 
Stöðinni var valinn staður í landi litla 
Sands og Miðsands í Hvalfirði ekki síst 
vegna þess að þar voru ýmis mannvirki 
sem Bandaríkjamenn höfðu skilið eftir 
þegar þeir yfirgáfu landið í stríðslok, sem 
voru nú í eigu ríkisins og hentuðu vel fyr-
irhuguðum rekstri. Í framhaldinu keypti 
Hvalur hf. af ríkinu nefnd mannvirki, þar 
má meðal annars nefna bragga, skemmur 
viðlegukant og ketilhús með þremur ný-
tísku gufukötlum. Olíufélagið keypti aðr-
ar eignir í Hvalfirði sem tilheyrt höfðu 
setuliðinu, eins og olíugeyma, bragga og 
fleira.
Þess má geta hér, til fróðleiks, að afi Lofts 
og alnafni var Loftur Bjarnason bóndi á 
Brekku á Hvalfjarðarströnd, sem er ör-
skammt frá Litlasandi og Miðsandi þar 
sem stöðin reis.
Til þess að sjá um verkfræðilega þáttinn 
við uppbyggingu stöðvarinnar réði félagið 
til sín norskan skipaverkfræðing Her-
mann Christensen að nafni sem var Ís-
lendingum að góðu einu kunnur hafði 
meðal annars hannað og teiknað mörg 
hvalveiðimóðurskip og hvalveiðiskip fyr-
ir Norðmenn.
Allar framkvæmdir miðuðust við að stöð-
in yrði hönnuð og smíðuð þannig að hún 
uppfyllti ströngustu kröfur um vinnslu 
viðkomandi matvæla.  
Vinnslustöðin  var úr steinsteypu,  40 m. 
löng, 20 m. breið og hæðin 5 m. eða  800 
m²  að flatarmáli og 4000 m³ að rúmmáli. 

Dráttarbrautin var 30 m.  löng, 6 m. breið 
og lá upp á þak vinnslustöðvarinnar þar 
sem hvalirnir voru skornir. Seinna í fram-
haldi af þaki vinnsluhússins var bætt við 
sérstöku svæði til frekari meðhöndlunar á 
kjötinu. 
Með bréfi dagsettu 29. janúar 1947 var 
Hval h.f. veitt sérleyfi til veiða á hval sam-
kvæmt lögum nr. 72 frá 7. maí 1928 til 
næstu 10 ára, frá 1. febrúar 1947 að telja. 
Leyfið var bundið meðal annars því skil-
yrði að veiðarnar hæfust sem fyrst og 
yrðu stundaðar af fjórum veiðiskipum, 
jafnframt var leyfishafa gert að greiða 
ákveðið árgjald af stöðinni og hverju 
veiðiskipi. Þó að ekki komi það fram í til-
vitnuðu leyfisbréfi finnst mér líklegt að 
þegar minnst er á fjögur veiðiskip í text-
anum sé átt við að þau megi að hámarki 
vera fjögur að veiðum hverju sinni. Ráð-
inn var norskur útgerðarstjóri, L. H. 

Skarre frá Sandefjord. 
Teknir voru á leigu fjórir hvalbátar í Nor-
egi, þrír hjá A/S Hvalfjord (H. Christen-
sen) Oslo sem báru nöfnin Whale 1, 2 og 
3. Fjórði báturinn var leigður af Thor 
steam fishing & co Ltd Grimsby. Sá bar 
nafnið Whale 4.
Fyrsta maí 1948 hófust hvalveiðar hér við 
land, þá voru bátarnir að mestu mannaðir 
Norðmönnum. Fyrsta mánuðinn sinnti 
bara einn bátur veiðunum síðan bættust 
tveir við en sá þriðji var notaður til að 
draga hvalina frá minni Hvalfjarðar inn 
að stöðinni til þess að bátarnir sem sinntu 
veiðunum gætu verið lengur á veiði-
slóðinni.  
Á árinu 1951 kaupir Hvalur h.f. alla hval-
bátana og þeir eru skráðir í íslenska 
skipaskrá 31. maí sama ár. Bátarnir voru 
nefndir Hvalur 1, 2, 3 og 4. Við skipstjórn 
á Hval 2 og Hval 4 taka strax Íslendingar. 

Hvalbátarnir 
og stofnun Hvals h.f.

Helgi Laxdal

Hvalveiðimóðurskipið Sven Foyn, byggt af Furness Shipbuilding Co., Ltd., Ha-
verton Hill-on Tees England fyrir Hvalfanger-A/S Sydhavet (Johan Rasmussen & 
Co sem rekstrarfélag.) Sandefjord. Afhent í ágúst 1931. Lengd 164 m., breidd 
22,6 m., dýpt 10,18 m. og stærð í brl. 14,596, knúinn  af 2 gufuvélum, alls 6000 
IHK sem fengu orku frá 5 gufukötlum, hver með fjórum eldstæðum. Heildarhita-
flötur 14800 kv/ft². Framleiðandi véla og katla Richardsons, Westergarth & Co., 
Ltd, Hartlepoole England. Í skutnum var skutrenna, upp hana voru hvalirnir 
dregnir um borð. Ganghraði 11,00 sm/h.
Þegar skipið var á siglingu 21. mars, árið 1943 sjötíu sjómílur norður af Cape 
Farwell á suður Grænlandi á leið sinni frá New York til Liverpool, rakst það á ís-
jaka og sökk. Um borð voru 347 manns, 152 var bjargað en 195 fórust. 

Á Hval 2 Agnar Guðmundsson, faðir 
Guðrúnar  sem var í kjöri til embættis 
forseta Íslands á árinu 1996. Agnar var 
skipstjóri á Hval 2 fyrstu þrjár vertíðirnar, 
eða út vertíðina 1953.
Við skipstjórn á Hval 4 tók Þorsteinn Kr. 
Þórðarson og var með skipið fyrstu ver-
tíðina.
Á Hval 1 og Hval 3 voru norskir skip-
stjórar fyrstu árin. Á Hval 1 Johann Brein-
er fyrstu tvær vertíðirnar eða út vertíðina 
árið 1952. Á Hval 3 var skipstjóri Asbjörn 
Schulstok fyrstu þrjár vertíðirnar eða til 
loka vertíðarinnar árið 1953. Frá byrjun 
vertíðar árið 1954 voru íslenskir skip-
stjórar á öllum hvalbátunum. Eftir að 
bátarnir voru skráðir í íslenska skipaskrá 
voru íslenskir yfirvélstjórar á þeim öllum. 
Á Hval 1, Jörundur Gíslason, á Hval 2, 
Jón Gíslason, á Hval 3, Eyjólfur Árni 
Guðmundsson og á Hval 4, Alfreð Þórar-
insson.
Sú meginbreyting varð á vinnufyrirkomu-
laginu um borð í bátunum eftir að Hvalur 
hf. tók við útgerðinni að hætt var að hafa 
sérstaka skyttu um borð í hverjum báti, 
þess í stað tók skipstjórinn við þessu 
starfi ásamt skipstjórninni. Segja má að 
hér hafi gerst það sama og gerðist á nóta-
veiðinni en á norskum nótaveiðiskipum 
eru svokallaðir nótabassar sem sjá um 
veiðarnar en hjá okkur sér skipstjórinn 
um þær ásamt því að sjá um siglinguna. 
 

LOFTUR BJARNASON
Loftur Bjarnason fæddist 30. apríl 1898, í 
Bíldudal við Arnarfjörð. Sonur hjónanna 
Bjarna Loftssonar kaupmanns og konu 
hans Gíslínu Þórðardóttur. Kvæntist 11. 
maí 1939, Sólveigu Sveinbjarnardóttur, 
kaupmanns frá Ísafirði, fædd 21. ágúst 
1907. Börn þeirra hjóna, Kristján fæddur, 
17. mars 1943, framkvæmdastjóri Hvals 
hf., Birna Sólveig, fædd 26. maí 1946. 

Hann hóf sjómennsku 12 ára sem hann 
stundaði til 28 ára aldurs. Farmannapróf 
frá Stýrimannaskólanum í Reykjavík 
1916, þá 18 ára gamall.
 Stýrimaður á flutningaskipum hjá Eim-
skipafélagi Íslands í nokkur ár. Hóf fisk-
kaup og fiskverkun í Hafnarfirði á árinu 
1926. Stofnaði ásamt öðrum Útgerðarfyr-
irtækið Júní árið 1927. Útgerðarfélagið 
Júpiter 1929 og útgerðarfélagið Mars 
1940. Þau tvö síðarnefndu urðu síðan Út-
gerðarfélagið Júpiter og Mars hf. Fisk-
veiðihlutafélagið Venus  með þeim Vil-
hjálmi Árnasyni og Þórarni Olgeirssyni 
1936 og var framkvæmdastjóri þess félags 
til 1956 en stjórnarformaður þess félags 
til dauðadags. Einn stofnenda Hvals hf. 
1947 og helsti hvatamaður. Fram-
kvæmdastjóri frá 1950. 
Var bæjarfulltrúi í Hafnarfirði um nokkurt 
skeið, Í stjórn LÍÚ og stjórn Félags ís-
lenskra botnvörpuskipaeigenda, Síldar-
verksmiðja ríkisins og Hafrann-
sóknastofnunar. Í byggingarnefnd 
Hallgrímskirkju í Saurbæ á Hvalfjarðar-
strönd og lagði töluverða fjármuni til 
byggingarinnar. Hvalur hf., fyrir tilstilli 
Lofts, gaf meðal annars vandað eirþak á 
kirkjuna og altaristöfluna, freska gerða af 
finnska listamanninum Lennart Se-
gerstraale svo nokkuð sé nefnt af gjöfum 
hans og fyrirtækja undir hans stjórn. Dá-
inn 15. júlí 1974.
Sú saga er sögð af Lofti að einhverju sinni 
hafi hann verið staddur í London og mætt 
virðulegri konu með hundi sínum á 

göngu, hann hafi stoppað og tekið ofan. 
Sá sem með honum var spurði: Af hverju 
ertu að þessu? Þá svaraði Loftur: Hann er 
einn af mínum tryggu viðskiptavinum – 
en í upphafi fór mikið af hvalkjötinu í 
dýrafóður.

VILHJÁLMUR ÁRNASON
Vilhjálmur Árnason fæddist 27. maí 
1896, í Stokkseyrarseli á Stokkseyri, son-
ur hjónanna Árna Vilhjálmssonar frá 
Stóra Hofi á Rangárvöllum og konu hans 
Sigríði Þorkelsdóttur frá Nesi.
Hann kvæntist á árinu 1927 Guðríði Sig-
urðardóttur frá Ranakoti á Stokkseyri og 

Í vísi að safni um hvalveiðar við Ísland sem Hvalur h.f. hefur komið upp í húsa-
kynnum sínum í Hvalfirði er dæmigerð skrifstofa frá tímum Lofts Bjarnasonar til 
sýnis. Skrifborðið á myndinni er hans en fátt annað. Skjalaskápar af því tagi sem 
koma fram á myndinni voru algengir á þessum tíma, fyrir daga tölvunnar sem 
geymir í dag nánast öll skjöl á stafrænu formi. Í skrifstofu dagsins í dag er fátt 
annað en tölva, prentari og tveir heljar tölvuskjáir. Snyrtilegur vínskápur úr 
harðviði í einu horninu, heyrir víst sögunni til.

eignuðust þau saman þrjú börn, Sigríði, 
Kristínu og Árna.
Vilhjálmur missti foreldra sína ungur og 
ólst upp hjá Lénharði Sæmundssyni 
söðlasmið og útgerðarmanni í Nýja Kast-
ala á Stokkseyri, var í sveit nokkur sumur 
en byrjaði á róðrarskipum 14 ára gamall, 
þaðan lá leiðin á kútterana um tíma. 
Hann lauk prófi frá Stýrimannaskólanum 
í Reykjavík 1919, þá 23 ára gamall. Þá 
hófst togarasjómennskan. Hann var 1. 
eða 2. stýrimaður á eftirtöldum togurum. 
Ásu, General Birdwood í eigu Hellyer 
bræðra,  Gulltoppi og Andra. Verður 
skipstjóri á Gylli í ágúst 1928. Varð skip-
stjóri á Venusi í ársbyrjun 1937 og eig-
andi ásamt Lofti Bjarnasyni, Þórarni Ol-
geirssyni og Tryggva Ófeigssyni, frá sama 
tíma. Fór af Venusi á nýsköpunartogar-
ann Röðul sem var í eigu Venusarút-
gerðarinnar þegar hann kom nýr til lands-
ins árið 1948. Hætti sjómennsku þegar 
hann varð 60 ára gamall, árið 1956 en hóf 
þá störf sem framkvæmdastjóri hjá Ven-
usi  sem þá var í eigu hans og Lofts 
Bjarnasonar.  Þegar Hvalur hf. var stofn-
aður 11. janúar  árið 1947 lagði Venus hf. 
fram stofnfé í fyrirtækið sem var raunar 
forsenda stofnunar þess. 

HVALUR 1
Hvalur 1 RE-301, var skráður í íslenska 
skipaskrá 31. maí 1951 smíðaður hjá 
Nylands mekaniske verksted í Osló árið 
1929 fyrir Jóhann Rasmussen & Magnus 
Konow, Sandefjord Noregi, eiganda fyrir-
tækisins Hvalfangster-A/S Rosshavet 
Sandefjord Noregi sem nefndi skipið Star 

II. Lengd 35,07 m., breidd 8,39 m., dýpt 
4,08 m., 247,85 BT.  Knúinn þriggja 
strokka, þriggja þrepa 800 hö IHK. gufu-
vél. Framleiðandi Nylands Verksted, 
Oslo, sem fékk orku frá þriggja eldstæða 
reykröragufukatli. Hitaflötur 2253 ft². 
Star ll var þriðja skipið í eigu fyrirtækis-
ins með þessu nafni og kom í staðinn fyr-
ir Star ll ex Pagodroma sem varð fyrir 
miklum skemmdum í Rosshafet eftir 
árekstur við ísjaka á siglingu að Steward 
eyju. Skipið lagði aflann upp hjá fleiri en 
einni vinnslustöð, meðal annars vinnslu-
stöð í eigu Norðmanna á Steward eyju, 
sem er þriðja stærsta eyja Nýja-Sjálands 

um 1,746 km² að flatarmáli. Þeirri stöð 
var lokað á árinu 1931/32, þá fluttu skip 
og vinnslustöð sig til Suður-Afríku. 

Í Noregi voru hvalbátarnir í upphafi í 
eigu sama fyrirtækis og vinnslan sem 
tók við aflanum. A/S Thor Dahl var 
rekstrarfélag. Þeir höfðu yfirráð og 
rekstur þriggja fyrirtækja. Bryde og 
Dahls Hvalfangstselskap (síðar nefnt 
Thor Dahls Valfangstselskap (1951)), 
A/S Ørnen og A/S Odd. Eina verk-
smiðjan, sem ekki var með eigin hval-
báta var SVEND FOYN, sem átti 
samnefnt vinnsluskip. Þetta fyrirtæki 
átti engu að síður hvalbáta sem voru 
gerðir út frá Husvik Harbour, Suð-
ur-Georgíu (Tønsbergs Hvalfangeri).  

Heimild, Ragnar Iversen

Á stríðstímanum yfirtók norska ríkið 
skipið sem þjónaði hernum sem varðskip. 
Fór undir þýskan fána um tíma og var þá 
nefnt Husar 5. Hvalur h.f. í Hafnarfirði 
kaupir skipið á árinu 1951, og nefndi 
Hval 1, af þáverandi eiganda þess Her-
mann Christiansen, Oslo sem var eigandi 
að fyrirtækinu A/S Hvalfjord, Oslo sem 
var skráður eigandi skipanna Whale 1, 
Whale 2, Whale 3. Eigandi Whale 4 var 
Thor steam fishing & co ltd Grimsby en 
þessi fjögur skip voru fyrstu skip Hvals 
h.f. í Hafnarfirði og hlutu sömu nöfn, en 
íslensk.  
Hvalur 1 var afskráður á árinu 1961, 
rifinn í Bretlandi. Skipið var gert út  7 
vertíðar, árin 1951-1956. Skipstjórar: 
Friðbert Elí Gíslason 3 vert., Jóhann 
Breiner og Ingólfur Þórðarson 2 vert., 
hvor.
Yfirvélstjórar: Hjálmar Lýðsson 2 vert., 
Jörundur Gíslason, Bjarni Nikulásson, 
Vilhelm Jónsson og Salomon Loftsson 1 
vert., hver.

Hvalur 1, RE-301. Líkanið smíðaði, Óttar Guðmundsson vélstjóri, frá Bjarteyjarsandi, Hvalfirði.

Á kortinu kemur veiðislóðin fram og fyrir þá sem eru bæði nákvæmir og forvitn-
ir þá geta þeir staðest fjölda dýra sem kortið sýnir með því að telja rauðu punkt-
ana. Einn punktur eitt dýr. Góð dægradvöl í skammdeginu
Guðjón Már Sigurðsson, sérfræðingur hjá Hafrannsóknastofnun.

HVALUR 2
Hvalur 2, RE-302 var skráður í íslenska 
skipaskrá 31. maí 1951, smíðaður hjá A/S 
Kaldnes mekaniske verksted Tönsberg 
Noregi árið 1926 fyrir A/S Tönsberg Hval-
fangeri sem nefndi skipið Bussen 7. 
Lengd 34,65 m., breidd 7,35 m., dýpt 
4,30 m., 256,10 BT.  Knúinn, þriggja 
þrepa, þriggja strokka,  1200 IHK gufu-
vél, sem framleidd var fyrir breska sjóher-
inn árið 1915 af Smith’s Dock Co. Ltd., 
Middlesbrough, England.  Vélin var 
knúin af olíukyntum þriggja eldstæða 
reykrörakatli með knúnum loftskiptum. 
Heildarhitaflötur 2.703 ft². Vinnu-
þrýstingur 200 Psi. Framleiðandi Kaldnæs 
Mekaniske Verksted, Tønsberg, Noregi. 
Ganghraði í reynslusiglingu 15 sm/h. 
Skipið lagði upp afla sinn hjá fleiri en 
einni vinnslustöð, þar má nefna: Husvik 
Harbour, Syd-Georgia, Syd-
Shetlandsøyene, Falkland Whaling Co., 
St. Helier Jersey, Star Whaling Co. Ltd., 
Guernsey,  hvalveiðimóðurskipið Svend 
Foyn, svo þeir helstu séu nefndir. Á árinu 

1940 tók norski sjóherinn skipið yfir og á 
árinu 1941 var það yfirtekið af Konung-
lega breska sjóhernum og nefnt HMS SIL 
HOUETTE (FY 1854), en laut engu að 
síður stjórn norska flotans fram til 1943. 
Búið vélbyssum og sett undir yfirstjórn 
jarðsprengudeildar hersins í Miðjarðarhafi 
með aðsetur í Beirút og Líbanon. Sett 
undir gríska herinn á árinu 1943 og nefnt 
ACHELOOS. Innlimað í gríska tund-
urduflaleitardeild nr. 168. Kom til baka til 
útgerðarinnar á árinu 1947 og fékk þá sitt 
upprunalega nafn, Bussen 7. Hvalur h.f. í 
Hafnarfirði kaupir skipið á árinu 1951 og 
nefndi Hval 2 af þáverandi eiganda þess 
Hermann Christiansen, Oslo sem var eig-
andi að fyrirtækinu A/S Hvalfjord, Oslo. 
Síldarverksmiðjur ríkisins kaupa skipið á 
árinu 1962, þar sem því var komið fyrir í 
fjörunni nálægt síldarverksmiðju ríkisins 
og gufuketillinn áfram í notkun, tengdur 
gufukerfi verksmiðjunnar. 

Skipið var gert út  10 vertíðir, á árunum 
1951-1962. Skipstjórar: Agnar Guð-
mundsson 4 vert., Sigursveinn Þórðarson,  
og Friðbert Elí Guðmundsson 2 vert 
hvor.
Yfirvélstjórar: Jón Gíslason 5  vert., 
Hjálmar Lýðsson 4 vert.,  og Alfreð 
Þórðarson 1 vert.
Skipið afskráð á árinu 1964.

HVALUR 3
Hvalur 3 RE-303 var skráður í íslenska 
skipaskrá 31. maí 1951 smíðaður árið 
1925  hjá Kaldnæs mekaniske verksted, 
Tønsberg, Noregi fyrir A/S Tønsbergs 
Hvalfangeri  (Hans Borge) og nefnt BUS-
SEN 4. Lengd 34,65 m., breidd 7,35 m., 
dýpt 4,24 m., 265,73 BT.
 Knúinn, þriggja þrepa, þriggja strokka,  
1200 IHK. gufuvél,  knúinni af olíukynt-
um gufukatli. Framleiðandi vélarinnar, 
Mac Coll & Pollock Ltd, Sunderland, 

Hvalur 2, RE-302. Líkanið smíðaði, Óttar Guðmundsson vélstjóri, frá Bjarteyjarsandi, Hvalfirði.

Hvalur 3, RE-303. Líkanið smíðaði, Óttar Guðmundsson vélstjóri, frá Bjarteyjarsandi, Hvalfirði.

Deilur um hvalveiðar við Ísland eru 
síður en svo nýlunda. Þessa frétt gat 
að líta í Tímanum,  í febrúar 1983. Í 
framhaldi af hótunum frá Bandaríkj-
unum um að ef við hættum ekki 
hvalveiðum mundum við gjalda þess. 
Hér kemur glöggt fram hvað rekstur 
Hvals h.f. skipti Strandarhrepp miklu 
máli, var nánast forsenda búsetu þar.

England,  ketilsins, Kaldnæs mekaniske 
Verksted, Tønsberg, Noregi.  Í upphafi 
virðist ketill skipsins hafa verið kynntur 
með kolum en á árinu 1929 var farið úr 
kolunum í olíu. Ganghraði í reynslusigl-
ingu 12 sm/h. 
Breski sjóherinn yfirtekur skipið á árinu 
1941 til hernaðaraðgerða og er nefnt 
HMS BUSSEN fjórða einkennisnúmer 
FY1572. Á árinu 1942 er skipið nefnt 
HMS STORMWRAK. Á árinu 1945 fer 
skipið aftur undir norskan fána, fær sitt 
fyrra nafn og fer að stunda hvalveiðar á 
ný.
Hvalur h.f. kaupir skipið á árinu 1951 og 
nefnir Hval 3, af þáverandi eiganda þess 
A/S Hvalfjord, framkvæmdastjóri Herman 
Christensen. 
Í júlí vildi það óhapp til að skrúfan datt af 
skipinu, við það fór vélin á yfirsnúning 
og eyðilagðist. Í framhaldinu var skipinu 
lagt. Á árinu 1962 kaupa Síldarverksmiðj-
ur ríkisins skipið, því siglt til Seyðisfjarð-
ar og komið fyrir í fjörunni nálægt síldar-
verksmiðju ríkisins og gufuketillinn, 
áfram í notkun, tengdur gufukerfi verk-
smiðjunnar. 
        Tekinn af íslenskri skipaskrá á árinu 
1964.
Skipið var gert út  11 vertíðir, á árunum 
1951-1960. Skipstjórar: Ingólfur Þórðar-
son 8 vert. og Asbjörn Schulstok 3 vert. 
Yfirvélstjórar: Vilhelm Jónsson 8 vert.  og 
Eyjólfur Árni Guðmundsson 3 vert.

GUFUVÉL-DIESELVÉL
Samkvæmt mínum upplýsingum eru 
hvalbátarnir einu skipin á íslenskri skipa-
skrá sem knúnir eru gufuvélum í dag. Því 
hefur verið haldið fram að fyrsta íslenska 
skipið sem knúið var dieselvél hafi verið 
Hallveig Fróðadóttir RE-203, sem kom til 
landsins ný í mars 1949, knúinn 1200 hö. 
Ruston dieselvél. Hallveig var nýsköp-
unartogari, sem voru 42 talsins og komu 
til landsins, sá fyrsti í mars 1947, Ingólfur 
Arnarson RE-201 en sá síðasti, Gylfi BA-
16 í apríl 1952 eða á um 5 ára tímabili, 
tæp 8 skip á ári.  Af nýsköpunartogurun-
um voru aðeins fjórir knúnir dieselvél-
um: Hallveig Fróðadóttir RE-203, 1200 
hö. Jón Þorláksson RE-204, 1200 hö. 
Þorkell Máni RE-205, 1332 hö, öll í eigu 
Bæjarútgerðar Reykjavíkur og Gylfi BA-
16, 1332 hö. sem var í eigu Gylfa h/f  
Vatneyri Patreksfirði.
Fyrsta íslenska skipið sem var knúið dies-
elvél var Íslendingur RE-73, skráður í 
september 1908, smíðaður Beverley 
Englandi árið 1893. Lengd 30,18 m., 
breidd 6,07 m., dýpt 3,54 m., stærð 146 
brl., knúið 200 hö gufuvél. Kom í mars 
1908.  Sökk 1928 á Eiðsvík við Reykjavík 
og lá þar í 15 ár, til 1942. Við skoðun 
kom í ljós að bolurinn var  lítið skemmd-
ur, skipið var dregið á land og sett í það 

500 hö Fairbanks Morse dieselvél. 
Dieselvélin hefur marga augljósa kosti 
umfram gufuvélina. Sá stærsti er trúlega 
sá að hún er mun eyðslugrennri en gufu-
vélin eða sem nam um 50%, það er dies-
elvélin eyðir um 50% minna en gufuvélin 
og munar um minna í rekstri skipa. 
Í ræðu sem Guðmundur Jörundsson út-
gerðarmaður hélt, við komu Jörundar 
EA-335 til Akureyrar í júlí 1949 kom 
fram „að með því að búa skipið dieselvél 
í stað gufuvélar mundi eyðslan minka um 
ca 33% með tilheyrandi lækkun kostnað-
ar vegna olíukaupa. Þegar litið er til þessa 
mikla sparnaðar sem fylgir því að knýja 
skipið með dieselvél í stað gufuvélar sem 
hlýtur að leiða til þess að fiskiskip fram-
tíðarinnar verði almennt knúin dieselvél-
um í stað gufuvéla“.
Það verður tæpast annað sagt en Guð-
mundur Jörundsson hafi reynst sannspár 
hvað þetta varðar ásamt mörgu fleiru sem 
varðaði útgerð á Íslandi á þeim tíma.
Gufukatlar skipa voru í upphafi kynntir 
með kolum en þeir sem önnuðust þau 
störf um borð voru nefndir kyndarar en 
þeirra störf voru bæði erfið og sóðaleg.
Andrés Guðjónsson kennari við Vélskóla 
Íslands og síðar skólastjóri þess skóla 
sagði sínum nemendum gjarnan sögu af 
tveimur kyndurum á dönsku kaupskipi, 
þegar hann uppfræddi bekkinn um 
gangverk gufuvélarinnar. 

Sagan var á þessa leið eins og ég man 
hana. Það voru sem sagt tveir kyndarar á 
dönsku kaupskipi sem höfðu starfað 
saman til margra ára og voru orðnir góðir 
vinir. Þeir gerðu með sér samkomulag 
þess efnis að sá sem mundi lifa hinn 
myndi reisa honum veglegan grafstein 
með áletrun sem mundi vísa í mikilvægi 
starfs hans.
Stundin rann upp annar vinurinn féll frá 
og sá sem eftir lifði gekk í að efna lof-
orðið. Nú þurfti hann að finna góðan 
texta á steininn og var bara í mestu vand-
ræðum við að leysa það mál.
Næst þegar skipið kom að landi fór hann 
í land með endanum eins og sagt var til 
sjós og upp í fyrsta kirkjugarðinn sem 
hann fann, gekk þar á milli leiðanna og 
las á legsteinana. Það var ekkert að finna 
nema þetta hefðbundna. „Hvíl í friði eða 
drottinn blessi hann“. Þetta þótti mínum 
manni alltof flatt fyrir vin sinn en undir 
kvöld þegar hann var alveg að gefast upp 
rakst hann á grafstein þar sem söngvari 
hafði verið jarðaður en þar stóð. „Hann 
söng vel en nú syngur hann enn þá bet-
ur“. Loksins kom eitthvað bitastætt, texti 
sem var táknrænn fyrir störf vinarins. Á 
stundinni ákvað hann grafskrift síns góða 
vinar sem var svolátandi „Hann kynnti 
vel en nú kyndir hann enn þá betur.“ Sæll 
í sinni hélt hann til skips í hæstu hæðum 
með vel unnið dagsverk.

Hvalur 3 á strandstað á Heynesi skammt innan við Akranes 15. september 1952 á 
leið sinni af miðunum til til bækistöðva Hvals h.f. í Hvalfirði. Skipið komst á flot án 
verulegrar aðstoðar um 5 leytið þann 17. september. Einhverjar skemmdir urðu á 
botni skipsins þannig að það fór beint í slipp þegar komið var til Reykjavíkur en 
þangað sigldi það fyrir eigin vélarafli. Þannig háttaði til að þennan sama dag var 
hvalveiðum hætt þessa vertíðina og bátarnir á leið úr Hvalfirði til Reykjavíkur á 
sama tíma og Hvalur 3 frá strandstað. Því sigldu öll hvalveiðiskipin samtímis inn í 
Reykjavíkurhöfn að þessu sinni. 



Rás 16 er neyðarrás sjófarenda og alltaf opin. 
Það að þú hlustir á hana getur skilið á milli lífs og dauða.

Í nýútkominni bók Vesturbærinn – Húsin, fólkið, sögurnar, eftir 
Sigurð Helgason, segir frá mörgum skemmtilegum karakterum. Einn 
þeirra er Pétur Hoffmann.

Selsvör var uppsátur fyrir báta í landi Sels við Ánanaust áður fyrr, 
skammt þaðan sem JL-húsið var, rétt við enda Hringbrautar að 
norðanverðu, þar sem nú er endurvinnslustöð Sorpu. Þar og lítið 
lengra í vestur, við Eiðsgranda, sturtuðu Reykvíkingar öllu sorpi 
fram af sjávarkambinum langt fram á tuttugustu öld. Þarna 
uppgötvaði þekktur athafnamaður í Reykjavík falinn fjársjóð, bæði 
gull og silfur og svo annað verðmæti sem Reykvíkingar höfðu kastað 
yfir kambinn í áraraðir. 
Pétur Hoffmann Salómonsson hét hann, 
fæddur 25. febrúar 1897, og var 
íslenskur sjómaður og kunn persóna 
í bæjarlífinu í Reykjavík. Hann reisti 
sér húskofa í Selsvör þar sem hann 
bjó frá 1948 til 1960 og lifði á 
grásleppuveiðum. Hann safnaði ýmsu 
dóti sem hann fann á öskuhaugum 
borgarbúa í Selsvör og við Eiðsgranda 
og hélt sýningar á því og seldi þeim 
sem vildu kaupa. Þarna voru hringar 
og skeiðar og bara hvaða smámunir 
sem nöfnum tjáir að nefna, meira að 
segja riddarakross Hinnar íslensku 
fálkaorðu. Á einni sýningu hans sá kona 
ein verðmætan silfurhlut sem hafði 
glatast úr búi hennar. Hann afhenti 
henni hlutinn gegn fundarlaunum. 
Þannig lýsir Pétur öskuhaugunum, sem 
hann kallaði yfirleitt Gullströndina, í 
bókinni Þér að segja. Veraldarsaga Péturs 
Hoffmanns Salómonssonar, sem Stefán 
Jónsson skráði eftir honum og gefin var út 
árið 1963: 

„ … á öskuhaugunum var oft fagurt. 
Sérstaklega þegar sól var gengin lágt í 
vestur og breytti þeim öllum í rauðagull. Þá horfðu menn á haugana, 
en þorðu ekki að nálgast, því þá hvíldi yfir þeim rauðagaldur. Sá sem 
ekki stillti sig, heldur gekk á haugana á slíku kvöldi, átti það á hættu 
að þeir breyttust aftur í ösku og skít.“
Pétur varð landsþekktur fyrir marga hluti, meðal annars kröftuga 
hnefa sína
(Hoffmannshnefar) sem komu að góðum notum þegar hann tókst á 
við ameríska hermenn í Selsvör, aðfaranótt 11. nóvember 1943, og 
vann þá alla í miklum átökum sem ýmist eru kölluð Selsvararslagurinn 
eða Selsvararorrustan. Hann hafði þá aumkvað sig yfir yfir tvær 
stúlkur á flótta undan nokkrum hermönnum. Þær bönkuðu upp á 
hjá honum og hann hleypti þeim inn í kofa sinn. Svo læsti hann 
dyrunum. 
Hér segir Pétur frá framhaldinu og er það sótt í bók þá sem nefnd er 
hér á undan:
„Þá er enn bankað. Ég fer til dyra. Þar eru fyrir tveir einkennisklæddir 
menn með merki amerísku herlögreglunnar. Annar var vanalegur 
hvítur maður. Hinn var meira en þrjár álnir á hæð, múlatti af 
Súlúkaffakyni. Hann var ægilegur.
Ég lokaði þegar dyrunum, en þeir halda áfram að banka.
Það mundi ég, þegar ég hafði lokað, að þeir höfðu ekki skammbyssur 
við belti sín. Hins hafði ég einnig orðið áskynja, er ég opnaði dyrnar, 
að krökkt var af hermönnum úti fyrir.

Ég sá að svo mátti ekki standa lengi að ég þyldi umsátur um híbýli 
mín vegna stúlknanna. Klæði mig því léttilega og ákveð að freista 
þess að ná símasambandi við lögregluna. Til vonar og vara stakk ég 
smíðaöxi minni í vinstri handarkrikann undir frakkanum.
Nú ætluðu dólgarnir að ryðjast inn þegar ég opnaði dyrnar, en ég gat 
ýtt þeim frá, læst á eftir mér og haldið leiðar minnar. Komst ég í síma 
og náði tali af lögreglunni, sem bað mig að koma hið bráðasta. 
Enn stóðu þeir við húsdyr mínar, er ég kom til baka og bíða nú ekki 
boðanna. Sé ég hvar blikar rýtingur á lofti og stefnir á mig. Ég greip 
þá hönd hermannsins, sem hnífnum hélt og stöðvaði lagið, en 
rýtingurinn fór samt í gegnum efri vör mína, skar hana í sundur og 

tók úr mér þrjár tennur. Ég greip nú lausu 
hendinni til hermannsins, hóf hann á loft og 
kastaði honum langt vestur fyrir húsið. 
Þetta skeði allt á andartaki. Greip ég nú öxi 
mína og snerist gegn hinum hermanninum og 
sá að það var þá Súlúkaffinn, sem eftir var. 
Um leið verð ég þess var að sá hvíti er risinn 
upp og kemur aftan að mér.
Nú gríp ég til þess ráðs í myrkrinu, er ég 
reiði öxina til höggs gegn svertingjanum, að 
ég set skalla hennar ofan í höfuð 
hermannsins, sem kemur aftan að mér. 
Rann öxin út af höfði hans en hann féll á 
herðar mér og greip um mig. Ég stytti þá í 
öxinni og greiddi honum slíkt högg að ég 
þóttist vita að myndi duga. Heyrði ég þá 
brothljóð í hausnum og maðurinn féll. 
Varð ég samtímis alvotur af blóði, bæði úr 
honum og sjálfum mér.
Enn reiði ég öxina gegn Súlukaffanum og 
stefni nú egg axarinnar á hjartastað hans, 
beinlínis vegna þess að ég náði ekki 
hærra. Hann drap þegar við fæti og rétti 
upp hendurnar, en ég hörfaði þrjú skref 
aftur á bak og fylgdist jafnframt með 
hverri hans hreyfingu. Hvað lítið sem 
hann hefði sýnt sig í því að ráðast á mig 

hefði orðið til þess að ég hefði vegið hann.
Nú skildi sá dökki tilgang minn með því að hörfa: að hann var sá að 
gefa honum tækifæri til að flýja, snerist því á hæli og hvarf í myrkrið 
og með honum sá hermannaskari, sem staðið hafði álengdar. Ég fór 
þegar inn til kvennanna og beið þar komu lögreglunnar. Er hún 
kom á vettvang hafði það eitt gerzt fyrir utan, að hermennirnir höfðu 
sótt hinn fallna félaga sinn, en dreyri vottaði á haustfreðnum sverði 
hvað skeð hafði.“ 
Þessum bardaga lýsir Jónas Árnason í kvæði sem hann orti um 
þennan magnaða karl:

Og eitt sinn er sóttu á hans fund,
útlendra dáta regíment.
Þar misstu þeir sína meðvitund,
margir í einu ganske-pent.

Pétur ætlaði í forsetaframboð á móti Ásgeiri Ásgeirssyni forseta, en 
hætti við á síðustu stundu. Ástæðuna sagði hann vera þá að hann 
ætti enga konu og það væri ekki embættinu sæmandi, færi svo að 
hann ynni forsetaslaginn, að það yrði forsetafrúarlaust á Bessastöðum 
(sennilega hefur hann verið orðinn ekkjumaður þá). 

Af Pétri Hoffmann

Vinir við
veginn
Við óskum sjómönnum og útgerðarfólki 
um land allt gleðilegra jóla og 
þökkum vinaleg samskipti á árinu.



46    |  Sjómannablaðið Víkingur

Þann 31. október sl. var mér boðið um borð í Sæbjörgu, skip 
Slysavarnaskóla sjómanna sem nefndarmanni í skólanefnd.  
Tilefnið var kveðjuathöfn Hilmars Snorrasonar skólastjóra, en 
þetta var síðasti vinnudagur hans.  Þetta var hátíðleg stund, þarna 
var samankomið nánasta samstarfsfólk Hilmars, kennarar og 
starfsfólk við skólann ásamt samstarfsfólki frá Landsbjörgu.  
Nokkrir tóku til máls, þar á meðal ég sem þakkaði Hilmari farsælt 
samstarf og óskaði honum og fjölskyldu velfarnaðar. Hilmar hafði 
ákveðið að hætta á toppnum fela öðrum skólastjórnina.  
Ég kynntist Hilmari þegar ég kom á mitt fyrsta námskeið af 
mörgum í Slysavarnaskóla sjómanna árið 1986. Síðan höfum við 
starfað saman á ýmsum vettvangi tengdum öryggismálum 
sjómanna ofl.  Það var mikil gæfa fyrir okkur sjómenn og 
útgerðarmenn að fá Hilmar sem skólastjóra, hann brennur fyrir 
öryggismál, hann hefur fyrirmyndar framkomu, gerir ekki 
mannamun, hefur hæfileika til forystu, ávallt jákvæður og glaður, 
fróðleiksfús og hefur góða nærveru. Auðvitað gerir enginn maður 
allt einn, en að öðrum ólöstuðum þá á hann það sem hann á, 
hann hefur með staðfestu, frumkvæði og einlægum áhuga dregið 
þennan vagn, hvatt starfsmenn til dáða og gert skólann að því 
sem hann er í dag.  

Hilmar er félagsmálamaður, hann mætir á fundi í félaginu sínu, 
Félagi skipstjórnarmanna, tekur til máls, gagnrýnir, er hvetjandi 
og ávallt tilbúinn að láta gott af sér leiða.  Hilmar hefur verið í 
ritnefnd Víkingsins um árabil, hann hefur skrifað eina vinsælustu 
greinina í hvert einasta blað sem heitir „Utan úr heimi“. Hann 
hefur á hverju ári séð um ljósmyndakeppni norrænna sjófarenda 
fyrir hönd málgagnsins okkar Víkingsins, haft hönd í bagga með 
útgáfu dagatals sem gefið er út með myndum úr keppninni.  
Hann er eins og flestir vita áhugaljósmyndari og hefur margoft 

útvegað félaginu ljósmyndir úr sinni eigu til afnota við ýmis 
tækifæri. Hilmar er sem betur fer ekki hættur að skrifa í Víkinginn 
og að sjá um ljósmyndakeppnina og ef ég þekki hann rétt, þá 
mun hann láta öryggismál sjómanna til sín taka um ókomin ár. 
Um leið og ég þakka Hilmari Snorrasyni af einlægni samstarfið í 
Slysavarnaskóla sjómanna og störf hans að öryggismálum 
sjófarenda þá óska ég nýráðnum skólastjóra Boga Þorsteinssyni 
innilega til hamingju með starfið.

Árni Sverrisson

HILMAR SNORRASON KVADDUR 
MEÐ MIKLU ÞAKKLÆTI

Félagarnir Hilmar Snorrason og Gunnar 
Tómasson sem réði Hilmar upphaflega til 

starfans. Myndin er tekin 31. október 
síðastliðinn en þá var seinasti dagur 

Hilmars í vinnunni og hann kvaddur með 
tertu. Að baki þeim lýtur Valmundur 

Valmundsson, formaður 
Sjómannasambandsins, yfir borð, er ef til 

vill að fá sér mjólk í kaffið.



Þennan vetur [1841] reri og undan Jökli Þorsteinn Jónsson, ungur maður, er þá 
var á vist með Sturlaugi bónda í Rauðseyjum. Átti hann sjálfur bát þann, er hann 
fór með. Hafði Sturlaugur oft ráðið honum að farga bátnum, því að hann kvað 
sjer jafnan lítast illa  og óhappalega á hann. En þótt Þorsteinn eigi mótmælti 
Sturlaugi í því, fór hann eigi að ráðum hans, og engum duldist, að báturinn var 
mjög valtur. Þótti nú venju hafa brugðið um vertíðina, er Þorsteinn aflaði miklu 
miður en hann var vanur. Eigi ber mönnum saman um, hve margir hásetar hans 
voru, en rjettast mun, að hann væri við áttunda mann, og eru þessi nefndir: Gísli 
Jónsson frá Hallsbúð á Hellissandi, aðstoðarmaður Þorsteins við smíði og fleira, 
því að hann hafði áður formaður verið, Kristjánar tveir og Þorbergur; fleiri hefi 
jeg ekki heyrt nafngreinda. Þegar veðrinu laust á, er stóð af Jökulbarði hinu ytra 
og þar er kallað Skriðurok, tóku flest skipin að róa í land, en þá er hið síðasta fór 
fram hjá Þorsteini, var bátur hans sökkhlaðinn. Gísli sat aftur á hjá Þorsteini og 
kallaði til formanns þess, er hjá honum reri: „Falleg er hún núna, lagsmaður“. 
Átti hann við lóðina, því að nálega var hún seiluð af fiski, að sagt var. Varð það 
hið síðasta, er menn sáu til Þorsteins. Ætluðu menn, að þeir sykkju þar vegna 
ofhleðslu. 
(Heimild: Annáll nítjándu aldar, annað bindi)

Uppbygging  
um allt land
Við hjálpum fyrirtækinu þínu að koma 
hugmyndum í framkvæmd og tökum  
þátt í sjávarútvegi um allt land.

Við erum betri saman


